
ЭНЕРГИЯ РЕСУРСЛАРИНИ ҲИСОБГА 
ОЛИШ ВА НАЗОРАТ ҚИЛИШ БЎЙИЧА 
ЯХЛИТ ОНЛАЙН ТИЗИМ ЯРАТИЛАДИ

ЎЗБЕКИСТОН – ТОЖИКИСТОН 
СТРАТЕГИК ШЕРИКЛИГИ  

ЯНГИ МАЗМУН БИЛАН БОЙИМОҚДА

Давоми 4-бетдаДавоми 3-бетда

Давоми 2-бетда

Янги Ўзбекистон — хорижлик экспертлар нигоҳида
Франсис ГЮРИ,
Жаҳон интеллектуал мулк ташкилоти бош директори:

“ЎЗБЕКИСТОН БУНДАН КЕЙИН ҲАМ ИННОВАЦИОН 
СИЁСАТ ЮРИТИШ ВА ИЛМ-ФАН СОҲАСИГА ЮКСАК 

ЭЪТИБОР ҚАРАТИШДА ДАВОМ ЭТИШИГА АМИНМАН”

ЯНГИ ЎҚУВ ЙИЛИ БОШЛАНДИ

Электр энергияси ва табиий газ 
ҳаёт ва иқтисодиёт учун жуда зарур 
ресурслардир. Бу тармоқлар инфра-
тузилмаси узоқ йиллар модерниза-
ция қилинмагани сабабли уларни ет-
казиб беришда йўқотишлар кўп эди. 
Ҳисоб-китобни жой-жойига қўйиш 
учун автоматлаштирилган тизимлар 
зарурлигини ҳаётнинг ўзи тақозо 
 этмоқда.

Хусусан, электр энергиясини ҳи-
собга олиш ва назорат қилишнинг 
автоматлаштирилган тизими жорий 
этилган 7 та туман ва шаҳарда тўлов-
лар ундирилиши 40 фоизга ошган, 
дебитор қарздорлик эса 20 фоизга 
қисқарган. Ушбу тизимни мамлака-
тимизнинг барча ҳудудларида татбиқ 
этиш бўйича зарур чора-тадбирлар 
белгиланган.

Йиғилишда электр энергияси ҳам-
да табиий газни ҳисобга олиш ва на-
зорат қилишнинг автоматлаштирил-
ган тизимларини тўлиқ жорий этиш 
масалалари муҳокама қилинди.

Қайд этилганидек, бу мақсадлар 
учун қарийб 1,2 миллиард доллар 
маблағ йўналтирилмоқда.

— Бу маблағларнинг натижадор-
лиги ва қайтими фақатгина ҳисобла-
гичларни ўрнатиш билан ҳал бўлиб 
қолмайди. Истеъмолчи сарф қилган 
энергия ресурси ҳажмини билиш 
билан тизимдаги йўқотишлар ва 

Тарих ва тараққиёт 

Ўзбекистон Республикаси Президенти Шавкат Мирзиёев раислигида 
14 сентябрь куни электр энергияси ва табиий газни ҳисобга олиш ҳамда назорат қилиш масалалари 

бўйича видеоселектор йиғилиши ўтказилди.
 ўғирликларга чек қўйиб бўлмайди. 
Бунинг учун “энергияни ишлаб чиқа-
рувчи — магистрал тармоқлар — тақ-
симлаш тармоқлари — истеъмолчи” 
жараёнларининг ҳар бир занжирини 
қамраб олувчи яхлит онлайн тизим-
ни яратиш керак, — деди  давлат 
 раҳбари.

Ҳамма жойда ҳисоблагичлар ўр-
натиш, уларга хизмат кўрсатадиган 
сервислар ташкил этиб, узлуксиз 
ишлашини таъминлаш, малакали 
кадрлар тайёрлаш муҳимлиги таъ-
кидланди.

Ҳокимлар, сектор раҳбарлари, 
маҳалла фаоллари аҳоли билан ҳар 
куни ишлаб, қарздорликни вақтида 
тўлаш, тармоққа ноқонуний уланиш-
ларнинг олдини олиш бўйича тушун-
тириш ишларини кучайтириши ло-
зимлиги қайд этилди.

Бугунги кунда жойларда қарийб 
4 миллион дона электр энергия-
си ҳисоблагичи ўрнатилиб, шундан  
2 миллионтаси ягона электрон базага 
уланган. Йиғилишда “Ҳудудий электр 
тармоқлари” акциядорлик жамиятига 
йил якунигача яна 3,5 миллион дона 
электр ҳисоблагич ўрнатиб, 2021 йил 
1 мартга қадар автоматлашган ти-
зимни тўлиқ ишга тушириш вазифаси 
қўйилди.

Шунингдек, йирик истеъмолчи ва 
тадбиркорлик субъектлари,  тақсимлаш 

пункти ҳамда  трансформаторларга 
электрон ҳисоблагичлар ўрнатиб, 
уларни ҳам ягона электрон базага 
улаш бўйича топшириқ берилди.

“Ҳудудгазтаъминот” акциядор-
лик жамияти жорий йил якунигача 
аҳолига 1,2 миллион дона, келгу-
си йилнинг биринчи ярмида яна  
2,3 миллион дона замонавий газ 
ҳисоблагич ўрнатиши зарурлиги 
таъкидланди.

Бунда, биринчи навбатда, табиий 
газ истеъмоли ва қарздорлик да-
ражаси юқори бўлган 22 та туман 
ва шаҳар қамраб олинади. 4 минг-
дан зиёд йирик истеъмолчилар, 
газ қуйиш шохобчалари ва ишлаб 
чиқариш корхоналари, шунингдек,  
850 та  иссиқхона автоматлаштирил-
ган  тизимга уланади.

Энергетика вазирлигига ҳар бир 
туман, шаҳар кесимида ҳисоблагич-
ларни етказиб бериш, ўрнатиш ва 
тизимга улаш ишларини мувофиқ-
лаштириш ҳамда назорат қилиш топ-
шириғи берилди.

Вилоят, туман ва шаҳар ҳоким-
ларига ҳудудларда ишчи гуруҳлар 
тузиб, маҳалла раислари билан 
биргаликда аҳолига ҳисоблагичлар 
ўрнатишни ташкиллаштириш, юзага 
келиши мумкин бўлган муаммоларни 
тезкорлик билан ҳал этиш вазифаси 
қўйилди.

“Ҳудудий электр 
тармоқлари” ҳамда 
“Ҳудудгазтаъминот” 
жамиятларининг 
техник ходимлари ва 
IT мутахассисларини 
ушбу замонавий тизим 
билан ишлаш, унинг 
барча имкониятлари 
ва қулайликларидан 
самарали фойдаланиш 
бўйича малакасини 
ошириш кераклиги 
таъкидланди. Ҳар бир 
ҳудудда ҳисоблагич 
ва бошқа ускуналарни 
таъмирлаш, уларга 
хизмат кўрсатиш 
тизимини яратиш 
бўйича кўрсатмалар 
берилди.

Йиғилишда электр энергияси ва 
табиий газдан дебитор қарздорликни 
камайтириш масаласига ҳам тўхта-
либ ўтилди.

Тармоқ раҳбарлари электр энер-
гияси ҳамда табиий газни ҳисобга 
олиш ва назорат қилишнинг ав-
томатлаштирилган тизимларини 
 жорий этиш чора-тадбирлари юза-
сидан тақдимот қилди.

ЎзА

ҒАЛАБА БОҒИ 
ФАЛСАФАСИ:

Ватанга муҳаббат ва садоқат, 
жасорат ва матонат рамзи

Акмал САИДОВ,
академик

Халқимизнинг бунёдкорлик 
салоҳияти билан Тошкент шаҳрида 
муҳташам Ғалаба боғи барпо этилиши 
замирида Ўзбекистон халқининг 
жанг майдонларида ва фронт 
ортида кўрсатган беқиёс жасорати 
ва матонатини тарих саҳифаларига 
муҳрлаш, ёш авлодимизни Ватанга 
муҳаббат ва садоқат руҳида тарбиялаш 
мақсади мужассам. 

Ўзбекистон Республикаси Президенти Шавкат Мирзиёев 2020 йил 
9 сентябрда “Ғалаба боғи” ёдгорлик мажмуаси фаолиятини ташкил 
этиш чора-тадбирлари тўғрисида”ги қарорга имзо чекди. 

Кун мавзуси

Ўзбекистон 2030 йилга бориб,  
Глобал инновацион индекс баҳолаш рейтингидаги 

етакчи 50 та давлат қаторидан ўрин олади

ГЛОБАЛ ИННОВАЦИОН 
ИНДЕКС – ИННОВАЦИОН 

ТАРАҚҚИЁТ ЎЛЧОВИ

Инвестициявий жозибадорлиги 
ва жаҳон ҳамжамиятида тутган 
обрў-эътиборини ошириш учун 
Ўзбекистоннинг халқаро рейтинг 
кўрсаткичларидаги ўрнини 
юқори поғонага кўтариш муҳим 
аҳамиятга эга. 

Мамлакатларнинг инновацион ривожланиш 
даражасини баҳолаб борувчи Глобал иннова-
цион индекс шундай нуфузли рейтинглардан 
биридир. Беш йиллик танаффусдан кейин 
охирги йилларда бажарилган салмоқли саъй-
ҳаракатлар туфайли юртимизнинг Глобал 
 инновацион индекс рейтингидан ўрин эгалла-
ши муҳим воқелик бўлди.

Мухбиримиз Ўзбекистон  Республикаси 
инновацион ривожланиш вазири, академик 
 Иброҳим  АБДУРАҲМОНОВ билан суҳбат-
лашиб, Глобал инновацион индекснинг бу 
йилги рейтингида кузатилган ўзгаришлар, 
жумладан, мамлакатимизнинг бу борадаги 
кўрсаткичи, юқори поғонага кўтарилиши-
га сабаб бўлган омиллар, инновацион фао-
лиятни қўллаб-қувватлаш борасида амалга 
оширилаётган ишлар хусусидаги саволлар-
га жавоб олди.

Биз беш йиллик танаффусдан сўнг 
 Ўзбекистоннинг яна Глобал инновацион ин-
декс рейтингидан жой олганидан жуда хур-
сандмиз. Сўнгги йилларда мамлакатингиз 
мазкур индекс гуруҳи билан ҳамкорликда 
маълумотларнинг очиқлигини таъминлаш 
ҳамда инновацион фаолиятни баҳолаш ме-
зонларини яхшилаш борасида салмоқли иш-
ларни бажарди. Бу саъй-ҳаракатлар ўз сама-
расини бериб, Ўзбекистон индекснинг 2020 
йилги рейтингида 93-ўринни эгаллади. Бу 
кўрсаткични 2015 йилдаги 122-ўринга нисба-
тан жуда жадал ривожланиш дейиш мумкин. 
Бундан ташқари, мамлакат Марказий ва Жа-
нубий Осиё давлатлари ичида тўртинчи ўрин-
ни эгаллаб турибди. Ўзбекистон, айниқса, 
бозорнинг ривожлангани, инфратузилмаси ва 
таълим, олий таълимнинг рақобатбардошлиги 

мезонлари бўйича илғорлар сафида. Мамла-
кат илм-фан ва муҳандислик соҳалари бўйича 
битирувчилар, бизнесни ташкил этиш осонли-
ги, капитал инвестициялар кўрсаткичлари бў-
йича юқори ўриндаги ўнта давлат қаторидан 
жой олди. Бу илм-фаннинг келгусидаги риво-
жи учун ғоят катта аҳамиятга эга.

Ўзбекистон ўзининг иқтисодий тараққиётида 
бундан кейин ҳам маълумотлар очиқлигини ти-
зимли таъминлаб, инновацион сиёсат юритиш 
ва илм-фан соҳасига юксак эътибор қаратиш-
да давом этишига аминман ва умид қиламан.

Мамлакатнинг иқтисодий ривожланишида 
инновацияларни асосий йўналиш сифати-
да қўллаб-қувватлаётгани учун Ўзбекистон 
 Республикаси ҳукуматига, жумладан, Иннова-
цион ривожланиш вазирлигига ўз миннатдор-
лигимни билдираман.

Куни кеча янги ўқув йили бошлани-
ши муносабати билан Халқ таълими 
вазирлиги мутасаддилари мазкур таъ-
лим муассасаларида бўлиб, яратилган 
шарт-шароитлар билан яқиндан та-
нишди. Ўқитувчилар билан суҳбатлаш-
ди. Ўқувчиларга янги ўқув йилида янги 
муваффақиятлар тилади.

— Пандемия туфайли бу йил ўзга-
ча тартибда ўқишни бошлаётганига 
қарамай, ўғил-қизларнинг нигоҳидан 
мактабни, муаллимлари ва дўстлари-
ни соғинганини уқиб олиш қийин эмас. 
Қолаверса, мактабимизнинг бу йил 
реконструкция қилиниб, замонавий 
ва кўркам қиёфа касб этгани ҳам ўқи-
тувчилар ва ўқувчиларга хушнудлик 
бағишлади, — деди пойтахтимиздаги 
102-мактаб директори Раъно Мирза-
жонова. — Ўқитиш жараёни санитария 
талабларига асосан олиб борилади. 
Ҳар бир ўқитувчи ва ўқувчининг сало-
матлигини муҳофаза қилиш учун зарур 
чораларни кўрдик. Ҳадемай халқимиз 
бу синовларни ҳам мардона енгиб, 
синфхоналар яна ўғил-қизларнинг 
шўх-шодон овозига тўлади.

Юртимизда пандемия туфайли чўзилган олти ойлик 
танаффусдан сўнг санитария-эпидемиологик ҳолати талабга 
жавоб берадиган, ўқувчилар саломатлигини муҳофаза этиш 

учун етарли имкониятга эга, янги ўқув йилига шай қатор 
мактабларда ўқув-тарбия жараёни бошланди.

ДУШАНБЕ, 14 сентябрь. 
ЎзА махсус мухбири 
Ғайрат ХОННАЗАРОВ хабар қилади. 

Тожикистон пойтахтида 14 сентябрь 
куни “Ўзбекистон ва Тожикистон 
раҳбарларининг дўстлик, яхши 
қўшничилик ва ўзаро ишончни 
мустаҳкамлашга қўшган ҳиссаси, 
ўзбек — тожик стратегик шериклигида 
янги саҳифанинг очилиши” мавзусида 
халқаро илмий-амалий конференция 
бўлиб ўтди. 

М азк ур  анж уман  Тожикистон 
 Республикаси Миллий Фанлар академия-
си ва Ўзбекистон Республикаси Фанлар 
академияси ҳамкорлигида ташкил этилди.

Конференцияни Тожикистон Миллий 
Фанлар академияси президенти Фарҳод 
Раҳимий, Ўзбекистон Республикаси Олий 
Мажлис Қонунчилик палатаси Спикери-
нинг биринчи ўринбосари Акмал Саидов ва 
 мамлакатимизнинг Тожикистондаги Фавқу-
лодда ва мухтор элчиси Эргаш Шоисматов 
кириш сўзи билан очди. 

 1945 йилдан кейинги 75 йил мобайнида Ўзбекистонда Ғалаба боғидек ҳашаматли ва 
маҳобатли мажмуа бунёд этилмагани ўзбек халқининг Ғалабага эришишдаги жасорати 

ва матонати муносиб баҳоланмаганидан дарак беради.

Бундай улуғвор мақсадни рўёбга 
чиқариш учун айнан Президентимиз 
 Ғалаба боғининг ташаббускори, муал-
лифи ва бош бунёдкори бўлиб майдон-
га чиққани таҳсинга сазовор.

2020 йил 9 май — Хотира ва қадр-
лаш куни ҳамда Иккинчи жаҳон уруши-
да қозонилган ғалабанинг 75 йиллиги 
муносабати билан янги тарихий маълу-
мотлар ва ҳар жиҳатдан пухта ишлан-
ган лойиҳалар асосида бунёд этилган 
Ғалаба боғининг тантанали очилиш 
маросими бўлиб ўтди. Президентимиз 
таъбири билан айтганда, “бу бетакрор 
мажмуа қаҳрамон халқимизга муно-
сиб бўлиб, ҳам меъморий жиҳатдан, 
ҳам тарихий-маънавий жиҳатдан 
ғоят ноёб ва маҳобатли обида бўлиб 
қад ростлади”.

Ушбу таърифда Ғалаба боғи 
 “бетакрор” ва “ғоят ноёб” дея эъти-
роф этилгани бежиз эмас. Чунки ками-
на ҳам дунёнинг 20 дан ортиқ мамла-
катида шу мавзуда ташкил этилган боғ 
ва музейларнинг бир қанчасини ўз кўзи 
билан кўрган, бошқалари билан эса ин-
тернет орқали атрофлича танишган. 

Ўзбекистоннинг Ғалаба боғи, айтай-
лик, Россия, Беларусь, Украина, Поль-
ша, АҚШ, Исроил каби бошқа бир қанча 
давлатлардаги улкан мемориал комп-
лексларга мутлақо ўхшамайди. Улар 
ўртасидаги фарқли жиҳатлардан асо-
сийси шуки, хорижий мамлакатларнинг 
бирортасидаги мемориал мажмуада 
ўзбек халқининг Иккинчи жаҳон уруши 
жанггоҳларидаги жасорати ва фронт 
ортидаги матонати Тошкентда бунёд 
этилган Ғалаба боғидаги сингари кенг 
кўламда, ҳаққоний ва адолатли равиш-
да кўрсатиб берилмаган.

Шу ўринда Ўзбекистон Президенти 
Иккинчи жаҳон урушида қозонилган 
ғалабанинг 75 йиллигига бағишлан-
ган парадда иштирок этганини ало-
ҳида таъкидлаш лозим. Бинобарин,  
1945 йилда ғалабанинг биринчи мар-
казий паради 24 июнь санасида ўтка-
зилгани боис, 2020 йилда ҳам бундай 
тантана учун айнан шу кун танланди.

Мазкур тарихан муҳим воқеани бир-
галикда нишонлаш мақсадида Россия 
ҳукумати музаффар мамлакатлар раҳ-
бариятлари номига таклифномалар 
юборди. Ўзбекистон ҳам, албатта, ўша 
ғолиб давлатлар сирасида. Халқимиз-
нинг ўша машъум урушда муваффа-
қият учун қўшган ҳиссаси, ҳеч мубола-
ғасиз, улкандир.

Хусусан, сўнгги пайтларда ўтка-
зилган тадқиқотлар натижасида  
Ўзбекистондан 2 миллионга яқин киши 

урушга сафарбар этилгани аниқланди. 
Фронт ортида ҳам ўзбекистонликлар 
кўрсатган матонат келажак авлодларга 
чексиз фахр ва ифтихор бағишлайди. 
Шу боис, мамлакат вакиллари ғалаба-
нинг 75 йиллик шонли санаси муносаба-
ти билан Москва шаҳрида ўтказилади-
ган тантанага таклиф этилди.

Экспертлар фикрича, мустақил 
 Ўзбекистон Президентининг илк бор 
қатнашиши параднинг нуфузини сези-
ларли даражада оширди. Ўзбекистон 
ҳарбийлари мазкур тадбирда мамла-
кат мустақилликка эришганидан кейин 
биринчи бор иштирок этгани ҳам катта 
аҳамият касб этди.

Чиндан ҳам, халқимизнинг Иккинчи 
жаҳон уруши даврида қонли жанггоҳлар-
да ва фронт ортида кўрсатган қаҳрамон-
лиги шу қадар юксакки,  фашистларга 
қарши бу урушда қозонилган буюк ға-
лабани Ўзбекистонсиз, ўзбек халқисиз 
асло тасаввур  қилиб бўлмайди. 

Ўз навбатида, 1945 йилдан кейинги  
75 йил мобайнида Ўзбекистонда Ғалаба 
боғидек ҳашаматли ва маҳобатли маж-
муа бунёд этилмагани ўзбек халқининг 
Ғалабага эришишдаги жасорати ва мато-
нати муносиб баҳоланмаганидан дарак 
беради. Ана шу тарихий адолатсизликка 
барҳам бериш учун 2019 йил 9 май куни 
Президентимиз улкан боғ барпо этиб, 
халқимиз қаҳрамонлигини абадийлаш-
тириш ташаббусини илгари сурди. 

Ғалаба боғининг бош ғояси 
 Ўзбекистон Президентининг “Биз бар-
чамиз, аввало, униб-ўсиб келаётган 
ёш авлодимиз фашизм балосига 
қарши курашда жасур аждодлари-
миз, кўп миллатли Ўзбекистон хал-
қи кўрсатган мардлик ва матонатни 
асло ёдидан чиқармаслиги керак”, 
деган сўзларида ўзининг яққол ифода-
сини топган. 

Ғалаба боғи концепцияси давлати-
миз раҳбарининг 2019 йил 23 октябр-
даги қарорига асосан тасдиқланди. 
Мазкур бадиий-меъморий концепция-
ни тайёрлашда Президентимизнинг 
2017-2019 йилларда қабул қилинган 
Хотира ва қадрлаш кунига тайёргарлик 
кўриш ва уни ўтказиш чора-тадбирла-
ри тўғрисидаги қарорлари талаблари-
дан келиб чиқилди. 

Бунда Президентимизнинг Хотира 
ва қадрлаш куни муносабати билан ўт-
казилган тантанали маросимлардаги 
маърузаларида билдирган ғоя ва фикр-
ларига ҳам таянилди. Мамлакат илмий-
ижодий жамоатчилигининг таклифлари 
инобатга олинди. Бир қатор хорижий 
мамлакатлар тажрибаси, уларда шу 
йўналишдаги барпо этилган боғ ва 
хиёбонлар, монументлар,  мемориал 
 мажмуалар ижодий ўрганилди. 

Давлатимиз раҳбари бу борадаги ло-
йиҳалар билан бир неча бор танишди. 
Мажмуа тарҳининг кичик деталигача 
Президентимизнинг синчков нигоҳидан 
ўтди, бойитилди, ўзига хос композиция 
яратилди. Шундан сўнг Тошкент шаҳри-
нинг Олмазор туманида 14,7 гектар жой 
ажратилиб, улкан қурилиш-ободонлаш-
тириш ишлари амалга оширилди.

Бу маҳобатли тарихий мажмуа 
қисқа вақт ичида, айниқса, карантин 
шароитида якунлангани ҳам улкан 
жасорат намунасидир. Лекин барча 
қийинчиликларга қарамай, моҳир қу-
рувчи ва меъморлар, муҳандислар, 
турли соҳа мутахассислари, рассом ва 
ҳайкалтарошлар, азамат ёшларимиз 
бу вазифани ўзлари учун савобли бир 
иш деб билиб, туну кун фидокорона 
меҳнат қилдилар. 

Янги тарихий маълумотлар ва ҳар 
жиҳатдан пухта ишланган лойиҳалар 
асосида “Шон-шараф” давлат му-
зейи, “Матонат мадҳияси”,  “Мангу 
жасорат”, “Кўз ёши” монументларини 
ўз ичига олган “Ғалаба боғи” ёдгорлик 
мажмуаси барпо этилди. Халқимизнинг 
қонли жанглардаги мардлигини, фронт 
ортидаги машаққатли меҳнати ва фи-
дойилигини акс эттиришга бағишлан-
ган кенг кўламли тарихий-бадиий экс-
позициялар яратилди.

Ғалаба боғидаги ҳар бир объект ва 
қурилма, музей экспонатлари халқи-
миз, айниқса, ёшларни урушнинг даҳ-
шатли оқибатларини ҳеч қачон унут-
масликка чорлаб туради. Ғалаба боғи 
навқирон авлодларимизни бугунги 
тинч ва осуда ҳаётни ардоқлаш ҳамда 
мустақилликнинг қадрига етишга, дои-
мо огоҳ ва ҳушёр бўлиб яшаш, Ватан 
ҳимоясига тайёр туриш руҳида тарбия-
лашда улкан аҳамият касб этади.

Ғалаба боғида Тошкент шаҳри аҳо-
лиси ва меҳмонлар тарих билан ҳам-
нафас бўлиб, ўтганлар хотирасини ёд 
этиши, уларга ҳурмат бажо келтириши 
учун тегишли шароитлар яратилган. 
Шу билан бирга, зиёратчиларнинг маз-
мунли дам олиши, оммавий маданий 
тадбирлар, ижодий учрашувлар, ада-
бий кечалар ўтказиш учун барча қулай-
ликлар муҳайё этилган. 

Президентимиз куни кеча қабул қилган 
янги қарори билан бу борада Мудофаа 
вазирлиги, Маданият вазирлиги, Фанлар 
академияси ва Тошкент шаҳри ҳокимли-
гининг учта муҳим таклифини, яъни:

биринчидан, Мудофаа вазирлиги 
ҳузурида юридик шахс мақомига эга 
бўлган давлат муассасаси шаклидаги 
“Ғалаба боғи” ёдгорлик мажмуаси таш-
кил этиш;

иккинчидан, “Ғалаба боғи” ёдгорлик 
мажмуаси ҳудудида Мудофаа вазирли-
гининг Маънавият ва маърифат марка-
зи, Ахборот ва оммавий коммуникация-
лар департаменти, Ҳарбий оркестрлар 
хизмати, Қуролли Кучлар марказий 
ашула ва рақс ансамблини бепул фой-
даланиш ҳуқуқи асосида жойлаштириш;

учинчидан, мажмуа ҳузурида 
юридик шахс мақомига эга бўлмаган 
“Ғалаба боғи” ёдгорлик мажмуаси-
ни ривожлантириш жамғармасини 
 ташкил этиш тўғрисидаги таклифла-
рини маъқуллади.

Янги Ўзбекистонга муносиб ушбу 
янгича дадил қадамлар Иккинчи жаҳон 
уруши қатнашчилари ва фронт ортида 
фидокорона меҳнат қилган юртдош-
ларимизнинг номларини абадийлаш-
тириш, уларнинг беқиёс жасорати ва 
матонатини тарих саҳифаларига муҳр-
лаш, ёш авлодни Ватанга муҳаббат ва 
садоқат руҳида тарбиялашда улкан 
аҳамият касб этади.

Қарорда “Ғалаба боғи” ёдгорлик 
мажмуасининг фаолиятини самарали 
ташкил этиш, унинг таркибидаги “Шон-
шараф” давлат музейи фондини дои-
мий равишда бойитиб бориш, ушбу 
йўналишда илмий-тадқиқот ишларини 
олиб бориш ва келажак авлод учун ар-
хив ҳужжатлари ва ашёларни сақлаб 
қолиш, ёшларни юксак гуманизм ва ва-
танпарварлик руҳида тарбиялаш тизи-
мини янада такомиллаштиришнинг ус-
тувор вазифалари белгилаб берилган.

Президентимизнинг бу борадаги 
одилона ва оқилона сиёсати “Ғалаба 
боғи” ёдгорлик мажмуаси мутасадди-
лари учун муносиб ўрнак ва намуна 
бўлиши лозим. Фикримиз тасдиғи учун 
биргина ҳаётий мисол келтирамиз.

Яқин ўтмишимизда Иккинчи жаҳон 
урушининг буюк ва жасоратли қаҳрамо-
ни Собир Раҳимовнинг номи туман ва 
метро станциясидан ўчирилгани, ҳатто 
пойтахтдаги ҳайкали ҳам кўчирилга-
ни тарихга, тарихий хотирага нисбатан 
ҳурматсизлик бўлган эди. Президент 
 Шавкат Мирзиёев ушбу хатони тўғрилаш 
ва тарихий адолатни қарор топтириш 
учун 4 та босқичдан иборат изчил сиё-
сатни амалга оширди ва Собир Раҳимов 
номи ҳақли равишда юртимизга қайтди. 

Биринчи босқич — давлатимиз раҳ-
бари 2011 йил қишида Ғафур Ғулом номи-
даги истироҳат боғига кўчирилган Собир 
Раҳимов ҳайкалининг ўз жойига қайтари-
лиши ҳақидаги қарорини 2018 йил 2 май 

куни маълум қилди. Ўша куни  Наманган 
вилоятида ўтказилган йиғилишда 
 Ўзбекистон Президенти ҳайкалнинг ўз 
жойига қайтарилишини тарихий адо-
латнинг тикланиши, деб атади.

Иккинчи босқич — Собир Раҳимов 
ҳайкали 2018 йили Хотира ва қадр-
лаш куни арафасида тарихий жойига 
қайтарилди. Шу муносабат билан ёд-
горликнинг тантанали очилиш маро-
сими бўлиб ўтди.

Учинчи босқич — Президентимиз 
орадан бир йил ўтгач, яъни 2019 йили 
Хотира ва қадрлаш кунида генерал-ма-
йор Собир Раҳимов ҳайкали қаршиси-
да Ғалаба боғи барпо этилиши ҳақида-
ги ташаббусни илгари сурди. 

Тўртинчи босқич — 2020 йил 9 май 
куни Тошкент шаҳрида Ғалаба боғи ва 
унинг таркибида бунёд этилган “Мангу 
жасорат” монументи очилди. Бу мо-
нументни кўрган киши генерал Собир 
 Раҳимов каби ҳарбий қўмондонлари-
миз, ўзбекистонлик ботир жангчилар-
нинг хотираси эл-юрт ёдидан ўчмасли-
гини тушуниб етиши аниқ. 

Халқимизнинг муносиб фарзанди, 
қаҳрамон ўғлони Собир Раҳимов хоти-
расини тиклаш бўйича амалга оширил-
ган эзгу ишлар юртдошларимиз томони-
дан миннатдорлик билан қабул қилинди. 

Президентимиз қарорида, шунинг-
дек, “Ғалаба боғи” ёдгорлик мажмуа-
сининг асосий вазифалари қайд этил-
ган. Мажмуа, авваламбор, Иккинчи 
жаҳон уруши жангларида мардлик ва 
жасорат, фронт ортида матонат ҳам-
да инсонпарварлик намуналарини 
кўрсатган халқимизнинг фашизм ус-
тидан қозонилган буюк ғалабани таъ-
минлашга қўшган муносиб ҳиссасини 
илмий асосда ўрганиш, халқимиз ва 
жаҳон жамоатчилиги ўртасида кенг 
тарғиб этиши зарур.

Шу ўринда айрим таклифларни 
билдиришни лозим топдик. Гап шун-
даки, Ғалаба боғи қурилиши билан 
боғлиқ бунёдкорлик ишлари авж 
олган бир паллада Президентимиз 
кўрсатмасига кўра, мамлакат архив-
ларидаги илгари ёпиқ бўлган тари-
хий ҳужжатлар батафсил ўрганиб 
чиқилди. 

Жуда оз фурсатда катта илмий 
тадқиқотлар қилинди. Ўзбекистон 
халқининг ғалабага қўшган ҳиссаси-
ни янада чуқурроқ ўрганиш борасида 
муҳим самараларга эришилди. Чет 
эллардаги архив ташкилотлари, му-
зейлар, олимлар билан ҳамкорлик 
натижасида ҳам қаҳрамон аждодла-
римиз ҳақида янги маълумотлар қўл-
га киритилди. 

Ушбу янги маълумот ва фактлар 
2019 йил 9 майгача фойдаланиб келин-
ган далиллардан фарқ қилади. Содда 
қилиб айтганда, Ўзбекистондан урушда 
иштирок этганлар, орден-медалларга 
сазовор бўлганлар, ярадор ва ҳалок 
бўлганлар, асирликка тушганлар, бе-
дарак йўқолганлар — шу каби кўплаб 
мезонлар билан боғлиқ рақамлар ан-
чагина камайтириб кўрсатилгани аён 
бўлди. Мисол учун:

 Ўзбекистондан урушда ишти-
рок этганларнинг сони шу пайтгача 
биз ўрганиб қолган маълумотдагидан  
517 минг 430 нафар кўпдир.

 Жанггоҳларда 
ҳалок бўлган 
юртдошларимизнинг 
сони эскирган 
рақамлардагидан  
142 минг 641 нафарга 
кўпайган бўлса, аксинча, 
бедарак йўқолганлар 
сони 105 минг 19 нафарга 
камайганини кузатиш 
мумкин. Бу ижобий ҳол 
бўлиб, урушдан кейинги 
даврда юз мингдан зиёд 
юртдошимизнинг дараги 
топилганидан далолат 
беради.

 Республикамизда уруш авва-
лида жамланиб, тўлиқ жиҳозланган 
миллий бўлинма ва бригадалар миқ-
дори янги маълумотларда 35 тага 
ортган. Бу бежиз эмас. Чунки дастлаб 
Ўзбекистонда 389, 12, 162 ва 69-ўқчи 
дивизиялар, 21 ва 44-кавалерия ди-
визиялари, 128-гвардиячи Туркистон 
тоғ-ўқчи дивизияси ва бошқа ҳарбий 
қисмлар тузилган.

Ҳарбий ҳаракатлар даврида ушбу 
қисмларнинг деярли ҳаммаси жанго-
вар орденлар билан мукофотланган. 
Кейинчалик улар ўзлари фашистлар-
дан озод қилган шаҳарларнинг ном-
лари билан аталадиган қисмларга ай-
ланган. 

 Ўзбекистонга эвакуация қилинган 
одамлар сони эски рақамларга нисба-
тан 500 000 нафарга, кўчириб келинган 
болалар сони эса 50 000 нафарга кўп 
экани аниқланган. Дарвоқе, уруш дав-
рида юртимизга эвакуация қилинган 
саноат корхоналари сони ҳам 47 тага 
ортган.

 1943-1945 йилларда юртимиз-
га депортация қилинганларнинг сони 
шу пайтгача билганимиздан 397 минг  
925 нафар кўп экан.

Биз бу ўринда фақат инсон 
 омили га тўғридан-тўғри боғлиқ 

 бўлган далилларнигина келтирдик. 
Бинобарин, эндиликда уруш йилла-
рида Ўзбекистон саноати томонидан 
фронтга етказиб берилган ҳарбий то-
варлар миқдорини ҳам янги ва эски 
рақамларни қиёслаш орқали ўрганиш 
имконига эгамиз. 

Биргина мисол: шу пайтга қадар 
Ўзбекистон фронтга етказиб берган 
самолётлар миқдори 303 тага, мина-
лар — 800 мингтага, парашютлар —  
90 мингтага камайтириб кўрсатилган.

Бундан ташқари, 

2020 йил 1 майгача 
маълум бўлмаган янги 
далиллар ҳам аниқланди. 
Хусусан, Ўзбекистондаги 
госпиталларга фронтдан 
485 минг нафар ярадор 
ва бемор келиб тушган. 
Табиийки, уларни 
даволаш ва парваришлаш 
шифокорларимизнинг 
зиммасида бўлгани ҳолда, 
боқиш ва оёққа турғазиш 
вазифаси халқимизнинг 
елкасига юкланган. 

Ўз навбатида, касаллиги ва олган 
жароҳати туфайли ишга яроқсиз деб 
47 минг 46 нафар ногирон госпитал-
лардан чиқарилганига доир аниқ маъ-
лумотга эндигина эга бўлиб турибмиз. 
Бу уруш ногиронларининг яшаши ва 
даволаниши қандай кечгани ҳақидаги 
маълумотларни ҳам атрофлича ўрга-
ниш керак бўлади.

Шундай қилиб, Президентимиз 
 Шавкат Мирзиёевнинг ташаббуси би-
лан аниқлаштирилган ушбу далил ва 
рақамлар ўзбек халқининг Иккинчи 
жаҳон урушида қозонилган ғалабага 
қўшган ҳиссасини янгидан баҳолашни 
тақозо этади. Бу борадаги амалий так-
лифларимиз қуйидагилардан иборат.

Биринчи таклиф: халқимизнинг 
Ғалабага қўшган ҳиссасини акс этти-
рувчи 2020 йил 1 майгача аниқлан-
ган далил ва рақамларни кенг тарғиб 
этиш лозим.

Иккинчи таклиф: барча тарғибот 
ва ташвиқот манбаларидаги 2019 йил  
9 майгача бўлган рақамлар янгилари 
билан ўзгартирилишини таъминлаш 
керак.

Учинчи таклиф: айни йўналишдаги 
ўрганиш ва тадқиқотларни изчил давом 
эттирган ҳолда, аниқланган янги маъ-
лумотлардан кенг жамоатчиликни мун-
тазам хабардор қилиб боришни йўлга 
қўйиш зарур. Бундай маълумотларнинг 
Президентимиз қарорида доимий нашр 
этилиши кўрсатилган салмоқли тўп-
ламларда акс эттирилиши мақсадга 
мувофиқдир.

Хулоса қилиб айтганда, 
Ғалаба боғи Ватанга 
муҳаббат ва садоқат, 
жасорат ва матонат 
рамзидир. Ушбу  боғ 
ўз ҳаётини тинчлик 
ва озодлик учун фидо 
қилган инсонларнинг 
ўлмас жасорати ва 
ёрқин хотираси олдида 
Ўзбекистон Президенти ва 
ўзбек халқига хос юксак 
ҳурмат-эҳтиромнинг 
амалий намунаси бўлиб 
қолади.

)АЛАБА БО)И ФАЛСАФАСИ:“

“

Яқин ўтмишимизда 
Иккинчи жаҳон 
урушининг буюк ва 
жасоратли қаҳрамони 
Собир Раҳимовнинг 
номи туман ва 
метро станциясидан 
ўчирилгани, ҳатто 
пойтахтдаги ҳайкали ҳам 
кўчирилгани тарихга, 
тарихий хотирага 
нисбатан ҳурматсизлик 
бўлган эди. Президент 
Шавкат Мирзиёев ушбу 
хатони тўғрилаш ва 
тарихий адолатни қарор 
топтириш учун 4 та 
босқичдан иборат изчил 
сиёсатни амалга оширди 
ва Собир Раҳимов 
номи ҳақли равишда 
юртимизга қайтди. 

Бунда давлатимиз 
раҳбарининг Хотира 
ва қадрлаш куни 
муносабати билан 
ўтказилган тантанали 
маросимлардаги 
маърузаларида 
билдирган ғоя ва 
фикрларига ҳам 
таянилди. Мамлакат 
илмий-ижодий 
жамоатчилигининг 
таклифлари 
инобатга олинди. 
Бир қатор хорижий 
мамлакатлар 
тажрибаси, уларда 
шу йўналишдаги 
барпо этилган 
боғ ва хиёбонлар, 
монументлар, 
мемориал мажмуалар 
ижодий ўрганилди. 

Тарих ва тараққиёт 

Янги тарихий маълумотлар ва ҳар жиҳатдан пухта ишланган 
лойиҳалар асосида “Шон-шараф” давлат музейи, “Матонат 
мадҳияси”,  “Мангу жасорат”, “Кўз ёши” монументларини ўз 
ичига олган “Ғалаба боғи” ёдгорлик мажмуаси барпо этилди.

ВАТАНГА МУ/АББАТ ВА САДО¯АТ, 
ЖАСОРАТ ВА МАТОНАТ РАМЗИ

Бошланиши 1-бетда

Шу пайтга қадар Ўзбекистон фронтга етказиб берган 
самолётлар миқдори 303 тага, миналар — 800 мингтага, 
парашютлар — 90 мингтага камайтириб кўрсатилган.

Бошланиши 1-бетда

Оммавий қабулга келиб тушган мурожаатлар, асосан, газ, сув, 
электр энергияси таъминоти, йўлларни таъмирлаш, бандлик, соғлиқни сақлаш, таълим, 

тадбиркорлик ва кредит масалалари бўйича бўляпти.    

Сайёр қабуллар

МАҚСАД – ХАЛҚНИ РОЗИ ҚИЛИШ

Шу кунларда Ўзбекистон Республи-
каси Президенти маслаҳатчиси ўринбо-
сари Алишер Усмонов раҳбарлигидаги 
республика ишчи гуруҳи томонидан Қо-
рақалпоғистон Республикасининг шаҳар 
ва туманларида оммавий қабуллар ўтка-
зилмоқда.

Тадбирларда Президент Администра-
цияси, Олий суд, Бош прокуратура, Ички 
ишлар, Соғлиқни сақлаш, Халқ таълими, 
Мактабгача таълим ва бошқа вазирлик-
лар, мутасадди идора,  ташкилотлар 
ҳамда ҳудудий секторлар раҳбарлари 
иштирок этмоқда.

Оммавий қабулга келиб тушган муро-
жаатлар, асосан, газ, сув, электр энер-
гияси таъминоти, йўлларни таъмирлаш, 
бандлик, соғлиқни сақлаш, таълим, тад-
биркорлик ва кредит масалалари бўйича 
бўляпти.    

Тадбирнинг дастлабки куни Нукус шаҳ-
ри ва Нукус тумани фуқаролари  қабул 

Мамлакатимизда 
Президентимиз Шавкат 
Мирзиёев ташаббуси билан 
халқнинг муаммоларини 
эшитиб, уларга ечим топиш, 
имкони бўлса, жойида 
ҳал этиш тизимли йўлга 
қўйилди. Давлат  идоралари 
вакилларининг ҳудудларда 
бўлиб, аҳоли учун сайёр 
қабуллар ташкил этиши 
Президентимиз кўп бора 
таъкидлаётган халқни 
рози қилиш йўлидаги 
самарали қадамдир. 
Қабулдан рози бўлиб кетиш, 
аҳоли муаммоларининг 
қонуний ва адолатли 
ҳал этилиши халқнинг 
мамлакатимиздаги бугунги 
ислоҳотларга ишончини 
орттиряпти. 

Мнажатдин ҚУТЛИМУРАТОВ, 
“Янги Ўзбекистон” мухбири 

СИЁСАТ

Нотиқлар мамлакатларимиз ўртасидаги аза-
лий дўстлик ва қардошлик муносабатлари Ўзбе-
кистон Республикаси Президенти Шавкат Мир-
зиёев ва Тожикистон Республикаси Президенти 
Эмомали Раҳмоннинг қатъий сиёсий иродаси, 
изчил, мақсадли саъй-ҳаракатлари туфайли 
янгича шакл, мазмун ва моҳият касб этгани, 
бугунги кунга келиб турли соҳалардаги ҳамкор-
лик кўлами мисли кўрилмаган даражада юқори 
суръатда кенгайиб бораётганини қайд этди. 

Энг муҳими, давлат раҳбарларининг инти-
лишларини нафақат сиёсатчилар, экспертлар, 
балки икки мамлакат халқи чин юракдан, тўл-
қинланиб эътироф этмоқда. Зеро, Ўзбекистон 
билан Тожикистон ўртасидаги илиқ муносабат-
лар бугунги кунда савдо-иқтисодий, инвести-
циявий, маданий-гуманитар, таълим, илм-фан, 
санъат ва маданият каби турли соҳаларда жа-
дал тараққий этиб бормоқда. Қолаверса, аср-
лар синовидан ўтган биродарлик, қондошлик 
алоқалари оддий одамлар ўртасидаги борди-
келди, қариндош-уруғ, қуда-анда кўринишида 
ҳам қайта тикланиб, мустаҳкамланиб боряпти.

Халқаро конференция ялпи мажлисида То-
жикистон Республикаси Президенти ҳузурида-
ги Стратегик тадқиқотлар маркази, Ўзбекистон 
Республикаси Президенти ҳузуридаги Страте-
гик ва минтақалараро тадқиқотлар институти 
масъул ходимлари, икки давлат Фанлар акаде-
миялари мутахассислари, олимлар, экспертлар 
мамлакатларимизнинг сиёсий, ижтимоий-иқти-
содий, илмий-маданий ва бошқа соҳалардаги 
муносабатларининг жорий ҳолати ва истиқбол-
ларини муҳокама қилдилар.

Экспертларимиз чиқишларида илм-фан со-
ҳасидаги ҳамкорлик, мамлакатларимиз ўртаси-
даги стратегик шерикликнинг Марказий Осиёда 
хавфсизлик ва барқарор ривожланишни таъ-
минлашдаги ролига алоҳида эътибор қаратил-
ди. Ўзбекистон Президенти Шавкат Мирзиёев 
давлат раҳбарлигига келгач, Марказий Осиё 
— мамлакатимиз ташқи сиёсатининг энг усту-
вор йўналиши сифатида белгилангани, айни 
жараёнда Тожикистон билан муносабатларни 
янги босқичга кўтариш асосий мақсадлардан 
бири экани таъкидланди. Маъруза давомида 
давлатларимиз ўртасидаги кўплаб соҳаларда 
изчил ривожланаётган алоқалар, ҳамкорлик кў-
лами жадал суръатда кенгайиб бораётгани таҳ-
лиллар, статистик рақамлар ёрдамида асослаб 
берилди.

Масалан, сўнгги уч йил таҳлили шуни кўрсат-
моқдаки, 2016 йили икки мамлакат ўртасидаги 
савдо ҳажми 200 миллион долларни ташкил 
этган бўлса, 2019 йил охирига келиб ушбу кўр-
саткич уч баравар ортиб, 497 миллион доллар-
га етди. Бутун дунёда коронавирус инфекцияси 
тарқалиши муносабати билан муайян чеклов-
лар жорий қилинганига қарамасдан, 2020 йил-
нинг январь-июль ойларида ўзаро маҳсулот 
айирбошлаш ҳажми 275,2 миллион долларга 
тенг бўлди.

Тожикистонлик маърузачилар, ўз навбатида, 
мамлакатларимиз ўртасидаги савдо-иқтисодий 
муносабатлар ривожи халқларимиз турмуш 
тарзида акс этаётганини таъкидлади.

ЎЗБЕКИСТОН – ТОЖИКИСТОН 
СТРАТЕГИК ШЕРИКЛИГИ 

ЯНГИ МАЗМУН БИЛАН БОЙИМОҚДА
Мунозараларга бой бўлган ялпи мажлис даво-

мида сиёсат, иқтисодиёт, ижтимоий ҳаёт, мада-
ният, санъат, илм-фан йўналишларида фаолият 
олиб бораётган икки мамлакат вакиллари ўзаро 
ҳамкорликни мустаҳкамлаш, муносабатлар кў-
ламини янада кенгайтиришга оид долзарб фикр-
ларни билдирди. Дўстона руҳда, савол-жавоб, 
эркин мулоқот асносида кечган мунозараларда 
турли соҳалардаги ҳамкорликнинг истиқболли 
йўналишлари белгилаб олинди.

Шундан сўнг халқаро анжуман иши шўъба 
йиғилишларида давом этди. Алоҳида гуруҳ-
ларда ўтказилган мулоқотларда икки мамлакат 
етакчи экспертлари Ўзбекистон билан Тожикис-
тон ўртасидаги сиёсий муносабатлар, савдо-иқ-
тисодий ва маданий-гуманитар алоқалар ҳола-
ти ва истиқболи, давлатлараро илмий алоқалар 
сингари мавзуларда маъруза ва мунозаралар 
орқали  ҳамкорликнинг турли масалалари бўйи-
ча фикр алмашдилар.

Мутахассисларнинг маърузаларида сиё-
сат, минтақавий интеграция, Марказий Осиёда 
хавфсизлик ва барқарор ривожланиш маса-
лалари бўйича томонларнинг қарашларидаги 
умумий жиҳатлар, ер юзида янгидан шаклла-
наётган тартиб-тамойиллар шароитида Ўзбе-
кистон — Тожикистон муносабатлари, мамла-
катларимизнинг Афғонистонда барқарорликни 
таъминлашга қўшаётган ҳиссаси каби долзарб 
мавзулар муҳокама этилди. Хусусан, “Ўзбекис-
тон Республикасининг Афғонистондаги вазият-
ни тинч йўл билан ҳал этиш борасидаги саъй-
ҳаракатлари ва интилишлари, ёндашувлари 
тўғрисида: Ўзбекистон — Тожикистон ҳамкор-
лигининг истиқболли йўналишлари” мавзуси 
иштирокчилар томонидан қизғин кутиб олинди.

Иқтисодиётга оид шўъба йиғилишида Ўзбе-
кистон ва Тожикистоннинг узоқ истиқболдаги 
иқтисодий ҳамкорлигининг стратегик йўналиш-
лари, савдо, инвестиция ва саноат коопера-
цияси бўйича ўзаро манфаатли ҳамкорликни 
кенгайтириш — халқларимиз фаровонлигини 
оширишнинг калити, Тожикистон ва Ўзбекистон 
олимлари ўртасида иқтисодий-демографик тад-
қиқотлар соҳасида ҳамкорлик ўрнатиш, транс-
порт ва энергетика соҳасидаги алоқалар ҳамда 
интеграция муносабатларини ривожлантириш, 
минтақада озиқ-овқат хавфсизлигини таъмин-
лаш мақсадида аграр ишлаб чиқариш соҳасида 
ҳамкорликни йўлга қўйиш, молиявий-инвести-
циявий муносабатларни мустаҳкамлаш, чегара 
ҳудудларида савдо юритиш, ўқув-таълим соҳа-
сидаги ҳамкорлик сингари мавзуларда маъру-
залар тингланди.

Ўзбекистон ва Тожикистон ўртасидаги ил-
мий ҳамкорликка бағишланган давра суҳбатида 
дастлаб Ўзбекистон Республикаси Фанлар ака-
демияси Сейсмология институти ва Тожикистон 
Миллий Фанлар академияси Геология, сейсмик 
барқарор қурилиш ва сейсмология институти 
раҳбарлари, мутахассислари тегишли соҳалар-
даги долзарб муаммоларни, бу борадаги ўзаро 
ҳамкорлик истиқболини муҳокама қилдилар. 
Шунингдек, мажлис давомида икки давлат олий 
ўқув юртлари ўртасидаги алоқаларни янада ку-
чайтириш илмий-инновацион салоҳиятни амал-
га оширишнинг муҳим омили, фан ва техноло-
гияларни ривожлантиришнинг жорий ҳолати, 

истиқболи, экспериментал биология, ядро 
технологияларининг тиббиёт, қишлоқ хўжа-
лиги ва саноат тармоқларида қўлланиши, 
пахтачилик ва қишлоқ хўжалигининг бошқа 
соҳаларидаги фундаментал ва амалий тад-
қиқотлар бўйича ҳамкорлик масалалари му-
ҳокама қилинди.

Мулоқот давомида COVID-19 пандемияси 
шароитида глобал хавфсизлик, музликлар ва 
сув ресурсларини глобал ва минтақавий миқёс-
да ўрганиш бўйича ҳамкорлик истиқболи, био-
логик хилма-хиллик стратегияси каби мавзулар 
атрофида мунозара, муҳосаба кечди.

Душанбе халқаро конференцияси иштирок-
чилари фақат маърузалар билан чекланмай, 
илмий йўналишда бир қатор самарали кели-
шувларга ҳам эришдилар. Хусусан, Ўзбекистон 
давлат санъат ва маданият институти ва Мирзо 
Турсунзода номидаги Тожикистон давлат мада-
ният ва санъат институти ўртасида ўзаро ҳам-
корлик меморандуми имзоланди.

Тожикистон Миллий Фанлар академияси 
Ботаника, физиология ва генетика институти 
директори Бобозода Бақохожа Ўзбекистон Фан-
лар академияси Генетика ва ўсимликлар экс-
периментал биологияси институти билан фан 
докторлари тайёрлаш ва генетика мутахассис-
лигидан диссертациялар ҳимояси бўйича ўза-
ро англашув меморандуми имзолашни таклиф 
этди. Зеро, бугунги кунда Тожикистонда айни 
йўналишда мутахассислар етишмовчилиги яқ-
қол сезилмоқда.

Тожикистоннинг С.Умаров номидаги Физика-
техника институти ва Ўзбекистон Фанлар ака-
демияси Ядро физикаси институти ўртасида 
илмий ҳамкорлик тўғрисида битим имзоланди. 
Мазкур келишув асосида томонлар ядро физи-
каси, назарий физика, яримўтказгичлар физи-
каси ва бошқа қатор йўналишлар бўйича бирга-
ликда тадқиқот олиб боради.

Конференциянинг сўнгги шўъба йиғилиши 
маданий алоқаларга бағишланди. Унда ўзбек ва 
тожик халқлари тарихи, маданиятидаги умумий 
жиҳатлар, анъаналаримизнинг жаҳон цивили-
зациясидаги ўрни, маънавий қадриятларимиз 
халқ дипломатиясини янада ривожлантириш 
омили экани хусусида маърузалар тингланди. 
Мунозара чоғида мумтоз адабиёт намуналари-
га оид қўлёзмалар бўйича тадқиқотлар, мақом 
санъатини ривожлантириш, маданий алоқалар-
ни янада кучайтириш юзасидан таклиф ва тав-
сиялар ўртага ташланди.

Шўъба йиғилиши якунида Алишер На-
воийнинг Тожикистон Миллий Фанлар ака-
демияси Ёзма мерос маркази шарқ қўлёзма-
лари фондида сақланаётган қўлёзмаларига 
оид муҳокамалар бўлди. Марказнинг етакчи 
илмий ходими Саидҳожа Ализода биз учун 
жуда қимматли бўлган мазкур нодир қўлёз-
малар ҳақида мутахассисларимизга маълу-
мот берди.

Иштирокчилар мазкур халқаро илмий-ама-
лий конференциянинг долзарблигини, икки 
мамлакат академик доираларининг дўстона 
муҳитдаги бундай учрашувлари Ўзбекистон — 
Тожикистон стратегик шериклигини янги мазмун 
билан бойитишда улкан аҳамият касб этишини 
алоҳида қайд этдилар.

— Мутахассис сифатида Ўзбекистон — 
Тожикистон савдо-иқтисодий муносабатла-
рини тўрт даврга бўлиш мумкин, деб ҳисоб-
лайман. Бу давлатларимиз мустақилликка 
эришишигача бўлган давр, 1991-2000 йил-
лар, 2000 йилдан 2016 йилгача бўлган 
пайт ва 2016 йилдан кейинги давр. Ўзаро 
муносабатларимиз тарихининг аввалги уч 
босқичида турли даражадаги эврилиш-
лар, кўтарилиш ва пасайиш, турғунлик 
жараёнларини кузатиш мумкин. Шавкат 
Мирзиёев Ўзбекистон  раҳбарлигига келгач, 

 мамлакатларимиз ўртасидаги савдо-иқти-
содий алоқаларни мутлақо янги босқичга 
кўтариб, туб ижобий ўзгаришларга замин 
яратди.

Бугун баралла айта оламизки, муносабат-
ларимиз мустаҳкам, дўстлигимиз абадий. 
Халқларимиз Президентларимиз раҳбарли-
гида кўзлаган олий марраларига, албатта, 
эришажак.

ЎзА махсус мухбири
Ғ.ХОННАЗАРОВ ёзиб олди.

қилинди. Сайёр қабулда 393 нафар фу-
қаро 411 масала бўйича мурожаат этди. 
Шундан 132 таси жойида ижобий ҳал 
қилинди, 81 нафар фуқарога ҳуқуқий ту-
шунтириш берилди. 168 та мурожаатнинг 
ижроси назоратга олинди.

— Бугунги кунда фуқаролар йиғини-
миз аҳолисини қийнаб келаётган муам-
молардан бири ичимлик сув масаласи-
дир, — дейди Нукус тумани  “Кердер” 
овул фуқаролар йиғинида яшовчи  
Т.Ережепов. — Ушбу мурожаатим тегиш-
ли соҳа раҳбарлари томонидан кўриб 
чиқилди ва Осиё тараққиёт банкининг 
молиявий кўмагида амалга оширилаёт-
ган лойиҳа асосида келгуси йилда овули-
мизга ичимлик сув тармоғи тортиладиган 
бўлди.

— Ички ишлар идораларида хизмат 
қилиш болаликдан орзуим эди, — дей-
ди Нукус шаҳрилик Ж.Муратбоев. — 
Оммавий қабулда Ўзбекистон Респуб-
ликаси Ички ишлар вазирлиги масъул 
ходимларига ушбу масалада мурожаат 

этдим ва Нукус шаҳар Ички ишлар ор-
ганлари фаолиятини мувофиқлашти-
риш бошқармаси ҳуқуқбузарлик про-
филактикаси бўлимига профилактика 
инспектори ёрдамчиси лавозимига ишга 

қабул қилинадиган бўлдим. Бундан жу-
даям  хурсандман.

— Бундан икки йил олдин автоҳа-
локатга учраганман, иккинчи гуруҳ 
ногирониман, — дейди Нукус шаҳ-
рининг 27-кичик туманида истиқомат 
қилувчи фуқаро Роза Қайпназарова. 
— Оёғимни яна операция қилиш учун 
6 миллион сўм маблағ керак эди. Шу 
масалада масъулларга мурожаат қил-
дим. Қорақалпоғистон Республикаси 
Транспорт вазирлиги Тошкент шаҳрига 
бориб-келиш йўл харажатларимни кў-
таришни, Соғлиқни сақлаш вазирлиги 
эса даволаниш учун бепул ордер бе-
ришни зиммасига олди. Ушбу сайёр 
қабуллар ёрдамга муҳтож мен каби 
фуқароларга катта ёрдам бермоқда.

— Жорий йил Нукус давлат педагогика 
институтининг математика факультетини 
тугатдим, — дейди биз билан суҳбатда 
Бийбигул Юсупбоева. —  Сай ёр қабулга 
келаётганимда иш топиш масаласи бун-
ча тез ечим топади, деб ўйламагандим. 

Мени шаҳримиздаги 46-умумтаълим мак-
табига ўз мутахассислигим бўйича ишга 
қабул қилишди. Бундан жуда қувондим. 
Ташкилотчиларга катта раҳмат.    

Тахиатош туманида ташкил этилган 

сайёр қабулда Тахиатош, Хўжайли ва 
Шуманай туманларидан келган 309 на-
фар фуқаронинг 326 та муаммоси кўриб 
чиқилди. 

Тахиатош тумани “Халқлар дўстлиги” 
маҳалласида истиқомат қилувчи Жангил 
Тастаева мамлакатимизда инсон ман-
фаатлари йўлида қилинаётган ижобий 
ишлардан мамнун эканини айтди. Қо-
рақалпоғистонда, хусусан, Орол денги-
зининг ўрнида, Мўйноқ шаҳрида амалга 
оширилаётган ислоҳотлар учун давлати-
миз раҳбарига миннатдорлик билдирди.

Тумандаги оилавий ётоқхонада исти-
қомат қиладиган Гуласен Тошееванинг 
ичимлик сув масаласидаги мурожаати 
ижобий ечим топди. 

Ўзбекистон Республикаси Бош про-
куратураси масъуллари бир кунда 21 та 
ариза қабул қилишди ва бу аризаларнинг 
барчаси назорат тартибида кўриб чиқи-
ладиган бўлди. Тахиатош тумани “Нурли 
келажак” маҳалла фуқаролар йиғинида 
яшовчи Бахит Боданова 2014 йили уйида 
юз берган ёнғин натижасида қизи билан 
ёнғин ичида қолиб кетади ва биринчи гу-
руҳ ногирони бўлиб қолади. Бугун Бахит 
опа тиббий ёрдамга муҳтож. Прокурату-
рага қилган мурожаатидан сўнг у Тошкент 
шаҳридаги хусусий клиникада даволана-
диган бўлди. Шунингдек, унга газ плитаси 
ҳам совға қилинди. 

Сайёр қабул давомида Тахиатош ту-
мани “Найман” овул фуқаролар йиғини 
аҳолисининг ичимлик сув бўйича муро-
жаати жойига бориб ўрганилди. Ҳудудда-
ги “Найман кўл” овулидаги 80 та оилада 
300 нафардан зиёд киши истиқомат қила-
ди. Бу ердаги аҳоли 30 йилдан буён сувни 
узоқдан ташиб келади. Ўша куннинг ўзида 
овулга 2,5 километр масофадан ичимлик 
сув олиб келиш учун қувурларни тортиш 
ишларига киришилди. Демак, яқин кун-
ларда бу муаммо ижобий ечим топади. 

Тахиатош тумани “Жайҳун” маҳалла 
фуқаролар йиғинида электр таъминотида 
учраётган муаммолар ҳам жойига чиқиб 
ўрганилди. 

— Мурожаатимиздан сўнг шу куннинг 
ўзида 140 та оиланинг янгидан қураётган 
иморатлари учун янги трансформатор ва 
темир-бетон устунлар ўрнатилиб берил-
ди, — дейди ушбу маҳалла фуқаролар 

йиғинида яшовчи  Нодирбой Зияуов. — 
Электр тармоқлари ходимларига катта 
раҳмат. 

Ишчи гуруҳ томонидан ўтказилаётган 
сайёр қабул Бўзатов туманида  давом 
этди. Унда Кегайли ва Бўзатов туманла-
ри аҳолисининг мурожаатлари кўриб чи-
қилди. Фуқаролар карантин қоидаларига 
амал қилган ҳолда ўзларини қийнаб ке-
лаётган муаммоларни тегишли ташкилот 
вакилларига баён қилди.

— Ёлғиз ўғлим касал бўлганлиги боис, 
шу жойга келиб мурожаат қилмоқдаман. 
Ўзим донор бўлиб, ўғлимга буйрагимни 
бермоқчиман. Бу масалада Соғлиқни 
сақлаш вазирлиги ёрдам берадиган бўл-
ди, — дейди Бийбируза Қабилбекова. — 
Ҳомийлар ёрдамида ўғлимнинг ҳисобига 
35 миллион сўм маблағ ўтказилди. Шу-
нингдек, Тошкент шаҳрига бориб-келиш 
харажатига маҳаллий ҳокимлик ёрдам 
берадиган бўлди. Ўғлим тузалиб кетса, 
шунинг ўзи менга катта давлат. Барчага 
катта раҳмат.

— “Эркиндарё” овул фуқаролар йиғини 
ҳудудида 1000 га яқин фуқаро истиқомат 
қилади, — дейди нуроний Қудайберган 
Тилеулиев. — Ҳудудимиз фуқаролари 
номидан оилавий поликлиника ёнидан 
ижтимоий дорихона очиб бериш масала-
сида мурожаат қилган эдим. Мурожаатим 
ижобий ҳал этиладиган бўлди. Шунинг-
дек, ўзимнинг соғлиғимни тиклаш учун 

санаторийга бориб даволаниш масаласи-
га ҳам қониқарли жавоб олдим. 

Тумандаги “Кўксув” овул фуқаро-
лар йиғинида истиқомат қиладиган ёш 
тадбиркор Азамат Қалмуратов давла-
тимиз томонидан берилаётган имтиёз-
лардан фойдаланишни мақсад қилган. 
У “Қалмурат бажбан” фермер хўжали-
гида ёшларни иш билан банд қилиб 
келмоқда. Чорва комплексини кенгай-
тириш ва чет давлатлардан наслдор 
молларни олиб келишни режалашти-
риб, банкдан кредит олмоқчи. Халқ 
банк вакиллари томонидан шу жой-
нинг ўзида масала ўрганиб чиқилиб, 
2 миллиард сўм кредит ажратилиши 
ҳал этилди. Шунингдек, узоқ муддатли 
кредитни қайтариш муддати имтиёз 
тариқасида 5 йилдан 7 йилга узайти-
риладиган бўлди. 

Ўтказилган сайёр қабул давомида 
жами 99 та мурожаат келиб тушган 
бўлса, уларнинг 36 таси шу жойнинг 
ўзида ижобий ҳал қилинди. 17 муро-
жаатга ҳуқуқий маслаҳат бериш орқали 
ечим топилди. Қолган мурожаатлар эса 
тегишли ташкилот вакилларига юкла-
тилиб, Халқ қабулхонаси томонидан 
назоратга олинди. Халқнинг дардини 
эшитиб, унинг ечимини топишни мақ-
сад қилган сайёр қабуллар Қорақал-
поғистон Республикаси туманларида 
давом этмоқда. 

Сўз — конференция иштирокчиларига
Азалий дўстлик ришталари 

мустаҳкамланиб бораётганидан 
барчамиз мамнунмиз

Душанбе шаҳрида бўлиб ўтган “Ўзбекистон ва Тожикистон раҳбарларининг дўстлик, 
яхши қўшничилик ва ўзаро ишончни мустаҳкамлашга қўшган ҳиссаси, ўзбек — тожик 

стратегик шериклигида янги саҳифанинг очилиши” мавзусидаги халқаро илмий-
амалий конференцияда мамлакатларимиз ҳамкорлигининг турли йўналишларига 

доир фикр-мулоҳазалар билдирилди. 
ЎзА мухбири уларнинг айримларини ёзиб олди.

— 2018 йилдан буён Ўзбекистон — 
 Тожикистон муносабатларида улкан ижобий 
ўзгаришлар юз бера бошлади. Ўша даврда, 
аниқроғи, Президент Шавкат Мирзиёевнинг 
Душанбега ташрифидан сўнг мамлакатлари-
миз, айниқса, халқларимиз ўртасидаги муно-
сабатларда туб бурилиш кузатилди. Бу ҳолат-
ни ҳар икки мамлакат раҳбарларининг ўзаро 
алоқалар ривожланишига қўшган шахсий ҳис-
саси сифатида баҳолаш ўринли.

Биз ушбу анжуман давомида ўтган икки 
йил мобайнида олиб борилган изчил, мақсад-
ли ва айни пайтда жуда самарали саъй-ҳара-
катлар хусусиятига ўзига хос, адолатли баҳо 
бериш, олиб борилган ишларни таҳлил этиш, 
қолаверса, келгуси режаларни белгилаб 
олишни кўзлагандик. Ўйлайманки, конфе-
ренция ташкилотчилари мақсадига эришди. 
Таҳлиллар шуни кўрсатмоқдаки, мамлакатла-
римиз ўртасидаги муносабатлар бугунги кун-
да бошқа давлатларга ўрнак бўладиган дара-
жада. Ниятимиз ушбу муносабатлар янада 
мустаҳкамланиб, Марказий Осиё, қолаверса, 

— Ўзбек ва тожик халқларининг азалий 
дўстлиги сўнгги йилларда юқори суръатда мус-
таҳкамланиб бораётганидан барчамиз мам-
нунмиз. Мен Тожикистонга илк бор 1972 йил 
келгандим. Ҳозир гувоҳи бўлдимки, бугунги 
Тожикистон кечаги Тожикистон эмас. Туб исло-
ҳотлар натижасида бу қардош мамлакат янги 
қиёфа, кўркамлик касб этибди. Табиати янада 
гўзаллашиб, инсонлар учун яратилаётган қу-
лайликлар, шарт-шароит бисёр бўлибди.

Мавлоно Жомий ва Ҳазрат Навоийдан ме-
рос дўстлик ришталарини мустаҳкамлаш ния-
тида тикланган анъаналар бардавомлиги бар-
чамизни хушнуд этмоқда. Жомий ва Навоийга 
хос устоз-шогирд муносабати, бир-бирига со-
диқлик бобидаги намунаси, қондош, жондош 
халқларимизни янада яқинлаштирди. Навоий 
Жомийни эҳтиром айлаб, “Хамсатул-мутаҳай-
йирин”ни битди. Устозининг эзгу  амалларини 

бошқа минтақаларга ҳам ёйилади.
Таҳлилчи-эксперт сифатида Ўзбекистон — 

Тожикистон муносабатларидаги ижобий ютуқ-
ларни, аввало, халқларимиз ўз турмушида ҳис 
этаётганини таъкидламоқчиман. Конферен-
ция давомида экспертлар бир рақамни кел-
тирди: фақатгина бир йилда Ўзбекистондан 
Тожикистонга ва бизнинг республикадан юр-
тингизга бир ярим миллиондан зиёд фуқаро 
ташриф буюрган. Демак, халқларимиз ўртаси-
даги азалий дўстлик, қондошлик, биродарлик 
қайта тикланди. Шу ўринда бир ҳаётий мисол-
ни келтираман. Яқинда бир вақтлар мен билан 
Таълим ва фан вазирлигида бирга ишлаган 
танишимни кўриб қолдим. Унинг айтишича, 
қизи анча йиллар олдин Ўзбекистон фуқароси-
га турмушга чиққан экан. Кўп йил мобайнида 
ҳаммамизга маълум бўлган тўсиқлар сабаб у 
қизи, неваралари билан кўришолмай келган. 
Энди эса дўстим атиги 20 дақиқа вақт сарф-
лаб, ҳеч қандай қийинчиликсиз, ўйнаб-кулиб 
жигарларини кўриб келяпти. Бундай мисол-
ларни юзлаб келтириш мумкин.

фахр-ифтихор туйғулари билан келажак ав-
лодга баён этди. Бундай буюк, ибратли фао-
лият барчамиз учун ўрнакдир. Ишончим комил, 
келажакда ўзбек ва тожик халқлари дўстлиги 
янада кучаяди, ҳар иккала халқнинг ижтимоий, 
иқтисодий ва маънавий ҳаёти бойиб, эзгу ор-
зу-умидлари кўпаяверади.

Кутилганидек, мазкур конференция дои-
расида икки давлат ўртасида санъат ва ма-
даният соҳасидаги алоқаларни янада ри-
вожлантиришга оид долзарб масалаларни 
тожикистонлик соҳа фидойилари билан бирга 
ҳар томонлама муҳокама қилдик. Олдинда 
умумий режаларимиз кўп. Биргаликда амал-
га ошириладиган, санъат ва маданиятнинг 
азалий ва асосий мақсади бўлмиш эзгуликни 
тарғиб қилишга қаратилган қўшма лойиҳала-
римиз икки халқни бир-бирига янада яқин-
лаштиришга хизмат қилади.



Бошланиши 1-бетда

Инвесторлар ривожланаётган мамлакатларга 
инвестиция киритиш ҳақида қарор  

қабул қиларкан, албатта, давлатнинг халқаро 
рейтинглардаги ўрнини эътиборга олади.

— Глобал инновацион индекс давлат-
ларнинг инновацион ривожланиши дара-
жасини баҳоловчи умумбашарий тадқи-
қот бўлиб, илк бор Франциянинг INSEAD 
 халқаро бизнес мактаби томонидан иш-
лаб чиқилган. Ҳозир Глобал инновацион 
индекс 80 та кўрсаткичдан иборат бўлиб, 
иқтисодий ривожланишнинг турли босқичи-
даги мамлакатларнинг инновацион тарақ-
қиётини тавсифлайди. Шунинг учун маз-
кур индекс икки гуруҳ кўрсаткичларининг 
ўртача қийматидан келиб чиқиб ҳисобла-
нади, — дейди Иброҳим Абдураҳмонов. 
— Биринчи гуруҳга инновацияларни жорий 
этиш учун мавжуд ресурслар ва шароит-
лар — институтлар, инсон капитали ва 
тадқиқотлар, инфратузилма, ички бозор ва 
бизнеснинг ривожланиш даражаси киради. 
Иккинчи гуруҳ эса инновацияларни жорий 
этишда эришилган амалий натижалар — 
технология ва билимлар иқтисодиётининг 
ривожланиши ҳамда ижодий фаолият на-
тижаларини ўз ичига олади.

Шу йилнинг 2 сентябрь куни Жаҳон ин-
теллектуал мулк ташкилоти ва Корнелл 
университети томонидан Глобал инно-
вацион индекс рейтингининг навбатдаги 
— “Инновацияни ким молиялаштиради?” 
номли 13-сони эълон қилинди. Ҳар йил-
нинг 24 июлида эълон қилиниши анъана-
га айланган нашр пандемия таъсирида 
одатдагидан кечроқ тақдим этилди.

— Жорий йилда дунё 
мамлакатларининг инновацион 
фаолияти динамикасида қандай 
ўзгаришлар кузатилди?

— Глобал инновацион индекс  
2020 йилда ўтказган тадқиқотлар панде-
мия шароитида инновацияларга ажратила-
диган молиявий маблағлар миқдори кескин 
камаяётганини кўрсатди. Иккинчидан, ушбу 
молиявий тақчиллик, асосан, янги ташкил 
этилган фирмалар, фаолияти ил-
мий тадқиқотга йўналтирилган ва 
тез ривожланаётган стартап ком-
паниялар ҳамда тараққий этаёт-
ган иқтисодга эга мамлакатларга 
таъсир қилиши қайд этилди.

Глобал инновацион индекс-
нинг бу йилги тадқиқотларидан 
олинадиган энг катта сабоқ шу 
бўлдики, индекс ташкилотчила-
рининг мамлакатлар етакчилари 
ва сиёсатшуносларига муро-
жаатида пандемия шароитида 
инновацион фаолиятга эътибор-
ни сусайтирмаслик, давлат кўма-
гининг муҳимлиги ва инновацион 
фаолият учун янги молиялашти-
риш механизмларини ишга тушириш зару-
рати акс этди. Зеро, коронавирус туфайли 
вужудга келган ва келадиган инқирозлар-
дан чиқиш ҳамда пандемия оқибатларини 
самарали бартараф этишда инновация-
ларнинг ўрни беқиёс.

Шундай бўлса-да, ҳар қандай инқироз 
янги креатив имкониятларни тақдим қил-
ганидек, пандемия даврида инновациялар 
бўйича халқаро ҳамкорлик даражаси кен-
гайди. Қатор соҳалар, жумладан, соғлиқ-
ни сақлаш, телекоммуникация, таълимда 
янги инновацияларни ишлаб чиқиб, ама-
лиётга жорий этиш жараёни тезлашди.

Глобал инновацион индекснинг бу йил-
ги рейтингида яна бир муҳим жиҳат — ин-
новацион ривожланиш Осиё давлатлари-
га кўчаётгани яққол қайд этилди. Айниқса, 
Хитой Халқ Республикасининг йиллар 
давомида кетма-кет 14-ўринни эгалла-
ши, Сингапур (8-ўрин) ва Жанубий Корея  
(10-ўрин)нинг кучли ўнталикка кириши 
бунинг исботидир. Шуниси қизиқки, Гло-
бал инновацион индекснинг жорий йилги 
рейтинги маълумотларига кўра, 25 дав-
лат ўз иқтисодий ривожланишига нисба-
тан жуда яхши кўрсаткичларга эришган. 
Бу қатордан Африка қитъасидаги 8 та 
мамлакат ҳам жой олган. Ушбу кўрсаткич 
мазкур қитъада инновациялар шиддат 
билан ривожланаётгани ва унга қарати-
лаётган эътибор ошганини кўрсатмоқда.

Шунингдек, Глобал инновацион индекс 
дунёда илм-фан кластерлари ривожлан-
ган юзта мамлакатни баҳолаб, жараёнда 
 Токио-Иокогама, Шэньчжэнь-Гонконг-Гуанч-
жоу, Пекин, Сеул, Сан Хосе-Сан Франциско-
ни энг ривожланган кластерлар деб топди. 
Қизиғи, дунёдаги 42 фоиз инновацион клас-
терлар АҚШ ва Хитойга тўғри келиши мазкур 
давлатларнинг инновациялар яратишдаги 
имкониятини яққол кўрсатди.

— Глобал инновацион индекснинг 
2020 йилги рейтингида 
Ўзбекистоннинг ўрни қандай бўлди? 
Бу борадаги ютуқ ва камчиликлар 
хусусида тўхталсангиз.

— Ўзбекистон Глобал инновацион ин-
декснинг рейтингида сўнгги маротаба 2015 
йили 141 давлат орасида 122-ўриндан 
жой олган. Ваҳоланки, ўшанда Россия — 
48, Қозоғистон — 82, Қирғизистон — 109, 
 Тожикистон — 114 ўринни эгаллаган эди.

Ўзбекистон 2030 йилга бориб, Глобал инновацион индекс баҳолаш 
рейтингидаги етакчи 50 та давлат қаторидан ўрин олади

Ўтган беш йил давомида Ўзбекистон 
Глобал инновацион индекснинг рейтинги-
дан тушиб қолган. Бунинг асосий сабаби 
Глобал инновацион индекс индикаторлари 
бўйича маълумотларнинг етарли даража-
да эмаслиги ва мавжуд статистик маълу-
мотларнинг эскиргани бўлган. 2015 йилги 
ҳолат ўрганилганда, мамлакатимиз ушбу 
рейтингда 141 давлат ичида маълумотлар 
етарли эмаслиги ва мавжуд статистик маъ-
лумотларнинг эскиргани бўйича 4-ўринга 
“лойиқ” топилгани аниқланган.

Ўзбекистонни Глобал инновацион ин-
декс рейтингига қайтариш ва инновацион 
ривожлантиришда миллий ўлчамлар-
ни тўғри белгилаб олиш, мамлакатнинг 
хал қаро даражада инновацион тарақ-
қий этишини таъминлаш учун 2019-2021 
йилларда Ўзбекистон Республикасини 
 инновацион ривожлантириш стратегияси 
қабул қилинди. 2030 йилга қадар респуб-
ликамизни Глобал инновацион индекс ба-
ҳолаш рейтингидаги етакчи 50 та давлат 
қаторига киритиш стратегиядаги асосий 
вазифалардан бири этиб белгиланди.

Ушбу маррага эришиш ва мавжуд кам-
чиликларни бартараф этиш мақсадида 
Инновацион ривожланиш вазирлиги жо-
рий йилда Корнелл университети, Жаҳон 
интеллектуал мулк ташкилоти, ЮНEСКО 
Статистика институти, Халқаро валюта 
жамғармаси, Халқаро меҳнат ташкилоти, 
БМТнинг Халқаро савдо-сотиқ бўйича ста-
тистика бошқармаси ва Жаҳон савдо таш-
килоти, Жаҳон банки, Халқаро стандарт-
лаштириш ташкилоти, Thomson Reuters, 
Википедиа каби 15 дан ортиқ халқаро таш-
килот билан учрашув ҳамда индивидуал 
музокаралар ўтказиб, Ўзбекистоннинг рей-
тингга киритилиши учун тўсиқ бўлиб турган 
муаммоларни ўрганди.

Мамлакатимизни индекс рейтингига 
киритиш ва мавжуд муаммоларни ти-
зимли ижобий ҳал этиш учун ўтган йили  
29-31 октябрь кунлари “InnoWeek.uz-2019” 
инновацион ғоялар ҳафталиги доираси-
да Жаҳон интеллектуал мулк ташкилоти 

раҳбарияти, Elsevier вакиллари ва бош-
қа хорижий ташкилотлар иштирокида 
 “Ўзбекистон Республикасининг Глобал ин-
новацион индекс рейтингидаги ўрнини ях-
шилаш” мавзусида давра суҳбати ташкил 
этилди. Глобал инновацион индексдаги  
18 та халқаро индикатор, Жаҳон иқтисо-
диёт форуми томонидан ўтказилган 5 та 
сўровнома ва 57 та кўрсаткичга тегишли 
миқдорий статистик маълумотлар бораси-
да фикрлар муҳокамадан ўтказилди.

Аниқланган муаммолардан келиб чиққан 
ҳолда, Глобал инновацион индекснинг 2020 
йилги талабларига мувофиқ, мамлакатлар-
нинг баҳоланиши учун талаб этиладиган 
энг камида 66 фоиз индикатор бўйича ста-
тистик маълумотлар қайта шакллантири-
либ, тегишли вазирлик ва идоралар орқали 
халқаро ташкилотларга етказилди.

Натижада узоқ муддатли танаффусдан 
сўнг Глобал инновацион индексининг жо-
рий йилги рейтингида Ўзбекистон 43 та 
кириш ва 22 та чиқиш индикаторига кўра 
баҳоланиб, 131 мамлакат ичида 93-ўринда 
рўйхатга киритилди. 2020 йилда Швейца-
рия — 1, Швеция — 2, АҚШ — 3, Россия 
— 47, Қозоғистон — 77, Қирғизистон — 94, 
Тожикистон 109-ўринни эгаллади.

Ўзбекистоннинг Глобал инновацион 
индексга қайтиши ва 5 йил аввалги кўр-
саткичдан 29 поғона юқорилагани янги 
Ўзбекистонда бошланган ислоҳотларнинг 
дастлабки натижаси ва кўзланган мақсад 
сари ташланган салмоқли қадамдир. Буни, 
албатта, юртимиздаги ислоҳотларнинг, 
хусусан, шаффофлик ва очиқлик сиёсати 
ҳамда инновацион фаолиятдаги ижобий 
ўзгаришларнинг натижаси сифатида эъти-
роф этиш мумкин.

2020 йилда 80 та мезондан иборат Гло-
бал инновацион индекс рейтингида Ўзбе-
кистон дунё мамлакатлари ичида иннова-
цион ресурслар, яъни кириш субиндекси 
бўйича 81-ўринни эгаллади. Рейтинг ус-
тунлари бўлмиш институционал ривожла-
ниш (95-ўрин), инсон капитали ва илмий 
тадқиқот фаолияти (77-ўрин), инфратузил-
ма (72-ўрин), билим ва технологиялар са-
марадорлиги (90-ўрин) каби йўналишлар 
бўйича ижобий натижаларга эришди.

Мамлакатимиз Глобал инновацион 
индекснинг бу йилги рейтингида бизнес-
ни бошлаш осонлиги (8-ўрин), илм-фан 
ва техника соҳасида битирувчилар (7-
ўрин) ва капитални ялпи жамлаш (8-ўрин) 

 субиндикаторларида юқори 10 таликка кир-
ди. Шу билан бирга, саккизта муҳим инди-
катор бўйича 12-45-ўринларни эгаллади.

Бироқ меъёрий сифат (127-ўрин), қонун 
устуворлиги (124-ўрин), АКТ хизматлари 
экспорти (129-ўрин), хорижда молиялаш-
тириладиган тадқиқот ва ишланмаларнинг 
ялпи харажати (96-ўрин) индикаторлари 
бўйича ҳозирча қуйи ўринларда қолмоқда.

— Мазкур халқаро рейтингга 
кириши ва унда юқори ўринлардан 
бирини эгаллаши Ўзбекистон учун 
қай даражада аҳамиятга эга?

— Глобал инновацион индекс — бу 
ҳар қандай давлатда рўй бераётган ис-
лоҳотларнинг самарасини акс эттирувчи 
холис манбадир. У ҳар бир мамлакатнинг 
инновацион ривожланиш борасидаги им-
кониятлари ва амалга оширган ишлари 
кўлами, инновацион фаолият соҳасидаги 
кучли ва ожиз томонларининг миқёси ҳам-
да миллий иновацион кўрсаткичларни ба-
ҳолаш ва яхшилаш бўйича йўриқномадир.

Рейтингда юқори ўринни эгаллашнинг 
муҳим жиҳатларидан яна бири  мамлакат-
нинг инвестициявий жозибадорлиги юқо-
рилигининг эътирофидир. Инвесторлар 
ривожланаётган мамлакатларга инвести-
ция киритиш ҳақида қарор қабул қиларкан, 
албатта, давлатнинг халқаро рейтинглар-
даги ўрнини эътиборга олади. Бу ўринда 
илмий тадқиқот фаолиятининг ривожлан-
гани, ишлаб чиқаришга жалб қилинадиган 
маҳаллий ишчиларнинг малакаси, маҳсу-
лотларни ишлаб чиқариш имконияти ҳам-
да мавжуд инновацион инфратузилма му-
ҳим аҳамият касб этади.

— Ўзбекистон кейинги йилларда 
ҳам Глобал инновацион индексда 
ўз мавқеини сақлаб, рейтингда 
юқорига кўтарила оладими?

— Инновацион ривожланган мамлакат-
лар сафига кириш қатор ислоҳотларнинг 
амалга оширилишини назарда тутади. Бу-
лар инсон капиталига қаратилган инвести-
цияларни ошириш, илм-фан ва технология-
ларни ривожлантириш, қонун устуворлиги 
ва хусусий мулкни ҳимоя қилиш, жаҳон иқ-
тисодиётига интеграциялашув ва саноат-
лашувнинг ўсишидир. Юртимизнинг кейин-
ги йилларда Глобал инновацион индекс 
рейтингида янада юқорилаши ва, албатта, 
2030 йилга бориб, илғор 50 мамлакат 
қаторида жой эгаллаши кафолатлари 
сифатида қатор омиллар мавжуд.

Биринчидан, Глобал инновацион 
индекснинг 2020 йилги кўрсаткичлари 
ва маълумотлари шуни кўрсатадики, 
 Ўзбекистон жорий йилда баҳоланган  
80 индикатордан 14 таси бўйича дун-
ёдаги илғор 50 мамлакат қаторига 
кирган. Булар —таълимда давлат ха-
ражатлари (ЯИМдаги фоизига кўра, 
31-ўрин), ўқувчи ва ўқитувчилар ўрта-
сидаги нисбат, ўрта таълим (38-ўрин), 
электрон ҳукумат хизматлари (48-ўрин), 
миноритар инвесторлар ҳимоясининг 
осонлиги (36-ўрин), келиб чиқиши бўйича 
патент буюртманомалари (45-ўрин), сама-
радорлик ортиши (12-ўрин) ва маданий ва 
ижодий хизматлар экспорти (33-ўрин).

Иккинчидан, Глобал инновацион индекс 
рейтингининг бу йилги шакллантирили-
шида маълумотлар етарли бўлмагани ёки 
эскиргани сабабли Ўзбекистон 15 та инди-
катор бўйича умуман баҳоланмаган. Қолган 
13 индикатор бўйича паст балларни олган. 
Масалан, ҳар бир ўқувчининг таълим оли-
ши учун ажратиладиган давлат харажат-
лари, ўрта таълим, илм-фанга асосланган 
соҳаларда бандлик фоизи, олий маълумот-
ли аёлларнинг бандлиги фоизи кабилар 
аслида мавжуд, лекин баҳоланмай қолган. 
Яқин йиллардаги ислоҳотлар асосида таш-
кил қилинган соҳа индикаторлари: кластер-
ни ривожлантириш ҳолати; глобал бренд 
қиймати, юқори 5000, ЯИМга кўра, фоиз 

ҳисобида; АКТ ва бизнес  моделни яратиш; 
ўқиш, математика ва илм-фанда баҳолаш 
— PISA” (бу кўрсаткич бўйича Ўзбекистон 
2024 йилда баҳоланади. Агар Иқтисодий 
ҳамкорлик ва тараққиёт ташкилоти талаб-
ларида ўзгариш кузатилса,  Ўзбекистон 
2021 йилда ҳам танловда синов тариқа-
сида эмас, балки ҳақиқий иштирокчи бў-
либ қатнашиши мумкин) кабиларни мисол 
келтириш мумкин. Бу маълумотларнинг 
инобатга олиниши рейтингдаги ўрнимизни 
кўтаришига шубҳа йўқ.

Учинчидан, самарадорлик, яъни чи-
қиш субиндексида 2020 йилги кўрсатки-
чимиз паст даражада, яъни 118-ўринда. 
Бунинг сабаби шуки, мазкур кўрсаткич 
бўйича баҳо 3 йиллик фаолиятнинг ўрта-
ча қийматига қараб ҳисобланади. Ваҳо-
ланки, индекснинг бу йилги кўрсаткичла-
рида асосан, 2016, 2017 ва 2018 йилги 
маълумотларнинг ўртачаси олинган. Қо-
лаверса, илмий тадқиқотларни молия-
лаштиришда ялпи ички маҳсулотга нис-
батан ажратиладиган маблағлар кейинги 
йилларда 0,2 фоизгача ошган бўлса-да, 
Глобал инновацион индекснинг бу йил-
ги рейтингида 0,1 фоиз миқдорида қайд 
этилган.

Келгусида янги маълумотларнинг ки-
ритилиши ҳамда 2019-2020 йиллардаги 
инновацион ўсиш суръатларининг ҳисобга 
олиниши Ўзбекистон учун катта имконият-
лар тақдим этади. Айниқса, мамлакати-
мизда олий таълимга қамровнинг кенгайи-
ши, Ўзбекистон Республикаси олий таълим 
тизимини 2030 йилгача ривожлантириш 
концепцияси доирасида университетлар 
сифатини оширишга қаратилган чора-тад-
бирлар, тадқиқотчилар кўпаяётгани, аёл-
қизлар учун олий таълимда яратилаётган 
имкониятлар, мамлакатда кластерлар сиё-
сатига алоҳида эътибор қаратилаётгани, 
математика, биология, кимё ва геология 
соҳаларида мактабгача таълим-мактаб- 
олий таълим ва илм-фан уйғунлигини 
таъминлайдиган, айниқса, “Ўқиш, мате-
матика ва илм-фанда баҳолаш — PISA” 
мезонларини татбиқ қилиш чора-тадбир-
ларининг амалга оширилаётгани, илмий 
тадқиқотларни молиялаштиришда ялпи 
ички маҳсулотга нисбатан ажратиладиган 
маблағларнинг кейинги йилларда камида 
0,8 фоизгача оширилиши мамлакатимиз 
учун катта имкониятлар эшигини очади.

Мамлакатимизнинг 2021 йилда Гло-
бал инновацион индексдаги ўрнини яна-
да ошириш учун доимий мулоқот ва диқ-
қат талаб қилинади. Шу мақсадда Жаҳон 

интеллектуал мулк ташкилоти, Корнелл 
университети ва халқаро экспертлар иш-
тирокида Ўзбекистон Республикасининг 
Глобал инновацион индекс рейтинги кўр-
саткичларидаги кучли ва заиф томонла-
рини муҳокама этишга қаратилган онлайн 
мулоқотлар мунтазам ташкил қилинмоқда.

Шу билан бирга, статистик маълумот-
лар мавжуд эмаслиги сабабли баҳолан-
маган ёки паст баҳоланган индикаторлар 
бўйича масъул вазирлик ва идоралар 
2021 йилда тўлиқ баҳоланишини назарда 
тутувчи чора-тадбирлар режаси ишлаб 
чиқилди. Глобал инновацион индекс рей-
тингини баҳолаш жараёнида статистик 
маълумотлар халқаро ташкилотлар ор-
қали олинишини инобатга олган ҳолда, 
барча зарурий маълумотлар 2021 йил 
февраль ойи якунига қадар уларга етка-
зиб берилади. Қолаверса, Жаҳон иқти-
содий форуми  томонидан ўтказиладиган 

 сўровномаларда  Ўзбекистоннинг ишти-
рокини таъминлашга катта эътибор қара-
тилмоқда. Чунки бу юртимизнинг нафақат 
Глобал инновацион индекс, балки бошқа 
халқаро рейтинглардан ҳам муносиб ўрин 
олишини таъминлайди.

— Мамлакатимизда 
инновацияларни молиялаштириш 
жараёни ва манбалари хусусида 
сўзлаб берсангиз.

— Коронавирус пандемияси шароитида 
инновацион фаолиятни молиялаштириш 
жараёнини сусайтирмаслик устида ишлаш 
Ўзбекистон учун ўта долзарб масаладир. 
Сабаби, мамлакатимиздаги деярли барча 
инновацион стартап бошланғич паллада, 
илмий фаолият билан шуғулланувчилар 
елкасига энди офтоб тегди. Инновацион 
фаолиятни молиялаштиришни тўхтатмас-
лик, янги шарт-шароитлар яратиш устида 
мунтазам ишлаш ва янгича молиялашти-
риш механизмларини жорий қилиш устувор 
вазифа бўлиши лозим.

Аввало, охирги уч йилда инновацион 
ривожланишга қаратилган барча саъй-ҳа-
ракатни давлат бош ислоҳотчи сифатида 
молиялаштирди. Ҳатто пандемия даврида 
ҳам бу жараён умуман тўхтамади. Аксин-
ча, илмий фаолиятда тўртта (математика, 
биология, кимё ва геология) асосий йўна-
лишга устуворлик берилди. Соҳаларда ин-
новациялар яратиш ва рақамлаштиришга 
қўшимча маблағлар ажратилди. Илмий- 
тадқиқот институтларининг тегишли тар-
моқлар билан ҳамкорлиги таъминланди. 
Инновацияларни жорий этувчи асосий 
бўғин — кичик корхоналарни ривожланти-
ришга алоҳида эътибор қаратилиши ҳам-
да пандемия даврида инқирозга қарши 
махсус жамғармадан ажратмалар берили-
ши инновацион фаолиятни молиялашти-
риш жараёни сусайишининг олдини олди.

Давлат томонидан илмий фаолиятга оид 
дастурларнинг тўла бюджетдан молиялаш-
тирилиши ва бу кўрсаткич янги даврда йили-
га камида 20 фоиз оширилгани, илм-фан ва 
инновацияларни қўшимча молиялаштириш 
учун Инновацион ривожланиш вазирлиги 
ҳузурида махсус Инновацион ривожланиш 
ва новаторлик ғояларини қўллаб-қувват-
лаш, ишланмаларни тижорийлаштириш 
учун Президент ва Ёшлар академиясининг 
иқтидорли ёшларни қўллаб-қувватлаш 
жамғармалари тузилгани, қолаверса, хўжа-
лик юритувчи субъектлар, шунингдек, кор-
хона ва ташкилотларнинг ажратмаларини 
тегишли корхонанинг инновация жамғарма-
ларига ажратиш механизми йўлга қўйилга-
ни, олий таълим муассасаларида ишлан-
маларни тижорийлаштириш жамғармалари 
ташкил қилингани каби омиллар мамлакат-
да инновацияларни молиялаштиришнинг 
барқарор тизимини яратди.

Келгуси йилларда ҳам Ўзбекистонда 
инновацион фаолиятда давлат асосий мо-
лиялаштирувчи сифатида намоён бўлиши 
ва бу жараёнда илмий тадқиқот ҳамда таж-
риба-конструкторлик ишларига ажратилган 
маблағларнинг ялпи ички маҳсулотга нис-
батан улуши 2021 йилда 0,56 фоиз, 2022 
йилда 0,8 фоизга етказилиши кутилмоқда.

Шундай бўлса-да, Глобал инновацион 
индексининг бу йилги тадқиқотлари на-
тижасига кўра, мамлакатда пандемия ту-
файли инновацияларга ажратилаётган 
маблағлар кескин камайишининг олдини 
олиш учун молиялаштириш механизмлари 
диверсификация қилиниши зарур.

Бунинг ечими сифатида, аввало, хо-
рижий мамлакатлар билан қўшма лойи-
ҳаларни амалга ошириш кўлами кенгай-
тирилмоқда. Халқаро илмий ҳамкорлик 
доирасида Германия, Россия ва Беларусь 
билан 9,6 миллиард сўмлик 38 та қўшма 
илмий лойиҳа бажарилмоқда.

Халқаро ҳамкорлик доирасида мамла-
катга инвестиция оқимини кучайтириш за-
рур. Илмий фаолиятга халқаро ташкилот-
лар инвестициялари оқимини кўпайтириш 
учун 219 миллион АҚШ доллари миқдори-
да халқаро техник кўмак ва грантлар жалб 
қилиш бўйича 21 та лойиҳа танлаб оли-
ниб, донор ташкилотлар билан мақсадли 
музокаралар ўтказилмоқда.

Энг муҳими, Глобал инновацион индекс-
нинг 2020 йилги тадқиқотларидан келиб чи-
қиб, пандемия шароитида инновацияларни 
молиялаштириш жараёнини сусайтирмас-
лик учун мавжуд инновацион фаолиятга йў-
налтирилган жамғармаларни унификация 
қилиш орқали Инновацияларни қўллаб-
қувватлаш миллий жамғармасини ташкил 
этиш зарур. Янги механизм сифатида хў-
жалик юритувчи субъектлар ялпи фойдаси-
нинг бир фоизини миллий жамғармага йў-
налтириш истиқболларини чуқур ўрганиш 
ва таклифлар ишлаб чиқиш лозим. Зеро, 
инновацияларни молиялаштириш мурак-
каблашиб бораётган айни шароитда илм-
фан ва инновацияларни молиялаштириш-
да бюджетдан ташқари маблағлар улушини 
ошириш давр талаби бўлиб қолмоқда.

“Янги Ўзбекистон” мухбири
Хайриддинмурод АБУЛФАЙЗОВ

суҳбатлашди.

ГЛОБАЛ ИННОВАЦИОН ИНДЕКС — 
ИННОВАЦИОН ТАРА¯¯ИЁТ ЎЛЧОВИ

Ўзбекистоннинг 
Глобал инновацион 
индексга қайтиши 
ва 5 йил аввалги 
кўрсаткичдан  
29 поғона 
юқорилагани янги 
Ўзбекистонда 
бошланган 
ислоҳотларнинг 
дастлабки натижаси 
ва кўзланган мақсад 
сари ташланган 
салмоқли қадамдир. 
Буни, албатта, 
юртимиздаги 
ислоҳотларнинг, 
хусусан, шаффофлик 
ва очиқлик сиёсати 
ҳамда инновацион 
фаолиятдаги ижобий 
ўзгаришларнинг 
натижаси сифатида 
эътироф этиш 
мумкин.

Мамлакатимиз 
Глобал инновацион 
индекснинг бу йилги 
рейтингида бизнесни 
бошлаш осонлиги 
(8-ўрин), илм-фан 
ва техника соҳасида 
битирувчилар 
(7-ўрин) ва 
капитални ялпи 
жамлаш (8-ўрин) 
субиндикаторларида 
юқори  
10 таликка кирди. 
Шу билан бирга, 
саккизта муҳим 
индикатор бўйича 
12-45-ўринларни 
эгаллади.

Кун мавзуси

Нуқтаи назар Жараён

Дарҳақиқат, сўнгги йилларда мамла-
катимизда тобора юксалиб бораётган 
бунёдкорлик муҳити халқимизнинг онгу 
шуурини тубдан ўзгартирмоқда, айни 
пайтда, халқаро жамоатчиликнинг ҳам эъ-
тирофига сазовор бўлмоқда. Бугун жаҳон 
миқёсида юртимиз ҳақида сўз кетганда  
“Янги Ўзбекистон” ибораси тилга 
олинмоқда. Бу кейинги йилларда тарақ-
қиётнинг мутлақо янги босқичига қадам 
қўйганимиз, эришаётган залворли ютуқ-
ларимизнинг муносиб эътирофидир. 

Президентимизнинг нутқида илгари 
сурилган Учинчи Ренессанс ғояси ҳақи-
да ўйлар эканман, хаёлот мени мозийга 
етаклади. Чақмоқдек ярқираган биринчи 
фикр “қизиқ, дунёда қанча халқ “Ренес-
санс” деб номланадиган ва умумбашарий 
эътирофга сазовор бўлган икки ва ундан 
ортиқ илмий-маданий ҳамда ижтимоий-
иқтисодий юксалиш шарафига муяссар 
бўлган?” деган савол бўлди. Ўйлаб қара-
сам, бундай улкан саодатга эришган мил-
латлар ва ўлкаларнинг сони унчалик ҳам 
кўп эмас экан. Ана шундай  саодатманд 
юртлар қаторида Мовароуннаҳр номи 
билан шуҳрат қозонган бизнинг ўлкамиз 
ҳам борлиги чексиз ғурур ва ифтихор ба-
ғишлайди. Бугун мустақил тараққиёт йў-
лидан дадил одимлаётган юртимизнинг 
эртасини ҳам ана шундай юксак мақомда 
кўриш, Ўзбекистонни дунёнинг тараққий 
этган давлатлари даражасига кўтариш 
эзгу мақсадимиздир. 

Шу ўринда тарихий Мовароуннаҳр, 
яъни бугунги Ўзбекистон ҳудудидаги ил-
мий-маданий ва сиёсий-иқтисодий юк-
салишлар ўз-ўзидан содир бўлмаганини 
алоҳида қайд этиш жоиз. Биринчи Ренес-
санс негизида IX-XII асрларда ушбу за-
минда шаклланган ва самарали фаолият 
кўрсатган илмий-маданий марказлар му-
ҳим ўрин тутган. Бундай марказлар қа-
торига Бухоро, Самарқанд, Насаф, Кеш, 
Термиз, Хоразм, Уструшона (Жиззах воҳа-
си), Шош (Тошкент) ҳамда Фарғона водий-
си илмий-маданий марказларини киритиш 
ўринлидир. Уларда етишиб чиққан буюк 
алломалар, жумладан, Аҳмад ал-Фарғо-
ний, Абу Ҳафси Кабир, Имом ал-Бухорий, 
Имом ат-Термизий, Абу Мансур Мотури-
дий, Абу Лайс Самарқандий, Асируддин 
Ахсикатий, Муҳаммад ал-Хоразмий, Ибн 
Сино, Беруний, Форобий, Маҳмуд Замах-
шарий, Бурҳониддин Марғиноний,  Имом 
Уструшоний каби минглаб даҳоларнинг 
заковати туфайли эришилган оламшумул 
ютуқлар юртимизда том маънодаги юкса-
лишни рўёбга чиқарди ва халқимиз тари-
хидаги Биринчи Ренессанс деб эътироф 
этилди.

Амир Темур ва темурийлар салтанати 
даврида эришилган сиёсий-иқтисодий 

Мамлакатимизда давлат хиз-
матларини кўрсатишнинг миллий 
тизимини тубдан ислоҳ қилиш 
бўйича кенг миқёсда бошланган 
ишлар доирасида Адлия вазирли-
ги ҳузуридаги Давлат хизматлари 
агентлиги томонидан амалга оши-
рилаётган ишлар ҳам фуқаролар-
ни оғирини-енгил, узоғини-яқин 
 қилмоқда.

Марказлар орқали давлат хиз-
матларини қабул қилишга бўлган 
талабни ҳисобга олган ҳолда, жо-
рий йил якунига қадар яна 10 дан 
ортиқ давлат хизматларини кўрса-
тиш режалаштирилмоқда.

Жорий йилнинг ўтган 
даврида кўрсатилган 
хизматлар сони 5 
миллиондан ошди. 
Кўрсатилган давлат 
хизматларининг 
статистик ҳисоботларига 
эътибор берадиган 
бўлсак, улар ичида энг 
кўпи солиқ тўловчининг 
идентификацион 
рақами (СТИР) 
аниқлаш, олиш ва 
ўзгартириш, жисмоний 
шахсларга, яъни 
электрон рақамли имзо 
сертификатини бериш, 
шунингдек, Кўчмас 
мулк объектларига 
бўлган ҳуқуқни давлат 
рўйхатидан ўтказиш, 
Кадастр паспортини 
шакллантиришни 
ташкил этмоқда.

— Ўтган давр мобайнида Агент-
лик томонидан давлат хизматла-
рини кўрсатиш соҳасига доир 20 
дан ортиқ қонун ҳужжатлари ишлаб 
чиқилди, айрим хизматлар тўлиқ 
қайта кўриб чиқилиб, соддалашти-
рилди, — дейди Давлат хизматла-
ри агентлигининг Ташкилий-таҳлил 
бўлими бошлиғи Жасур Ниязов. — 
Бунинг натижасида хизматларни 
кўрсатиш муддати қисқартирилди, 
идоралараро интеграцияни йўлга 
қўйиш орқали мурожаат қилувчи-
лар томонидан тақдим этиладиган 
ҳужжатлар сони кескин камайти-
рилди ҳамда хизмат кўрсатиш жа-
раёни оптималлаштирилди. 

ЯНГИ РЕНЕССАНСГА 
ДАХЛДОРЛИК ШАРАФИ ВА 

МАСЪУЛИЯТИ

ДАВЛАТ ХИЗМАТЛАРИ 
МАРКАЗИ:

Президентимизнинг мустақиллигимизнинг йигирма тўққиз  
йиллигига бағишланган тантанали маросимдаги нутқидаги 
“Халқимизнинг улуғвор қудрати жўш урган ҳозирги замонда 
Ўзбекистонда янги бир уйғониш — Учинчи Ренессанс даврига 
пойдевор яратилмоқда, десак, айни ҳақиқат бўлади. Чунки бугунги 
Ўзбекистон — кечаги Ўзбекистон эмас. Бугунги халқимиз ҳам кечаги 
халқ эмас”, деган сўзлар барчамизни тўлқинлантириб юборди. 

Зоҳидулла МУНАВВАРОВ,
Ўзбекистон халқаро 
ислом академияси профессори

ва илмий-маданий ютуқларнинг залвори 
ҳам Биринчи Ренессанс натижаларидан 
қолишмайди. Соҳибқирон томонидан 
барпо этилган улкан салтанатнинг сиё-
сий нуфузи, иқтисодий салоҳияти, ҳар-
бий қудрати ва маданий бойлиги билан 
рақобатлашадиган куч ўша даврда бўл-
маганининг ўзиёқ халқимиз тарихининг 
мазкур даври нечоғлиқ улуғвор бўлга-
нидан далолат беради.  Мирзо Улуғбек 
раҳнамолиги ва фаол шахсий иштиро-
кида бунёд этилган ўзига хос академия-
ни эслайлик. Аллома томонидан барпо 
этилган обсерватория, ноёб кутубхона 
ва ўз даврининг олий ўқув юрти бўлган 
мадраса ушбу академиянинг асосини 
ташкил этиб, унда оламшумул кашфиёт-
лар қилингани ҳамда юзлаб олимларнинг 
етишиб чиққани нафақат ислом дунёси, 
балки умумбашарий тараққиётга улкан 
ҳисса қўшган эди. Зикр этилган ва бош-
қа тарихий жараёнлар ғилдирагини ҳа-
ракатга келтирган сабаблар туфайли бу 
давр юртимиздаги Иккинчи Ренессанс 
сифатида тан олинмоқда.

2016 йили Самарқанд шаҳрида бўлиб 
ўтган халқаро анжуманда иштирок этган, 

ўша пайтда Жаҳон сайёҳлик ташкилоти 
бош котиби бўлган нуфузли сиёсий ар-
боб Толиб Рифоий “Мовароуннаҳр ўрта 
асрларда дунёнинг Силикон водийси 
бўлган”, деган эди. Дарҳақиқат, юрти-
мизда фаолият кўрсатган илмий мар-
казлар ва мадрасаларда маҳаллий халқ 
вакиллари билан бир қаторда мусулмон 
дунёсининг турли ўлкаларидан келган 
чет элликлар ҳам таҳсил олган. Маса-
лан, адиб сифатида оламшумул шуҳрат 

қозонган, математик олим бўлган Умар 
Хайём Самарқанддаги мадрасалардан 
бирида таҳсил олган. Ўқиши давомида 
ўзининг йирик математик асарларидан 
бирини яратиб, уни устози, Самарқанд 
қозикалони Абдураҳмон Алаққа бағиш-
лагани манбаларда қайд этилган.

Афсуски, турли-туман сиёсий, ҳарбий, 
иқтисодий, маданий ва бошқа сабаблар 
туфайли, жумладан, темурийлар даври 
сўнггида бошланган сиёсий тарқоқлик 
оқибатида юртимизнинг илму маърифат 
маркази сифатидаги мақомига путур 
етди. Бунинг натижасида, америкалик 
машҳур олим Фредерик Старрнинг ибо-
раси билан айтганда, оламшумул аҳа-
миятли “маърифат бой берилди”.

Бугунги авлод зиммасида баён этил-
ган иккита илмий-маданий юксалишлар 
давомида эришилган ютуқлар юзини қоп-
лаган ғуборни бартараф этиш, мозийдаги 
машҳур илмий-маданий марказлар тари-
хини тиклаш, улар эришган илмий ютуқ-
ларни ўрганиш ва бойитишдек улкан ва 
шарафли масъулият турибди. 

Шу ўринда ўрта асрларда фаолият 
кўрсатган илмий-маданий марказлар-
да эришилган ютуқлар ва бугунги воқе-
лик ўртасида қандай алоқадорлик бор, 
уларни билиш бизга нима беради, деган 
саволлар ҳам туғилиши мумкин. Бундай 
саволларга жавобан айтиш мумкинки, 
шонли ўтмиш билан бугунги жўшқин 
жараёнлар ўртасидаги алоқадорлик ик-
кита кўринишда ўзини намоён этмоқда. 
Уларнинг биринчиси, бугун ҳам ўрта 
асрларда бўлгани каби юртимизнинг 
асосий бойлигини интеллект, яъни ақ-
лий салоҳият ташкил этмоқда. Рақамли 
иқтисодиёт жадал ривожланаётган 
бугунги шароитда ақлий салоҳият би-
ринчи ўринга чиқмоқда. Бутун дунёни 
қамраб олган коронавирус пандемия-
си шароитида рақамли технологиялар 
ҳаётимиз марказини эгаллаб бораёт-
гани ҳам шундан далолат бермоқда. 
Ўзбекистон Республикаси олий таълим 
тизимини 2030 йилгача ривожлантириш 
концепцияси айнан интеллектуал бой-
ликни янада кўпайтиришга қаратилгани 
билан аҳамиятлидир.

Мозий ва бугунги кунимиз ўртасида-
ги алоқадорликнинг иккинчи кўриниши 
охирги йилларда диний-маънавий ҳаёт-
да содир бўлаётган туб ўзгаришларда 
намоён бўлмоқда. Ўтмишда бўлгани 
каби бунёдкор диний қадриятларнинг 
маънавий-маърифий ҳаётимиздаги 
уйғунлаштирувчи роли тобора мустаҳ-
камланиб бормоқда. Ўзбекистондаги ди-
ний олий таълим муассасалари ҳам-
да ислом илмларига ихтисослашган 
замонавий тадқиқот марказлари сони-
нинг мунтазам кўпайиб бораётгани ўрта 
асрларда Мовароуннаҳр учун хос бўлган 
мустақил илоҳиётшунослик анъанала-
рининг тикланаётганидан дарак бер-
моқда. Жумладан, давлатимиз раҳбари 
ташаббуси билан барпо этилаётган Ис-
лом цивилизацияси маркази ана шу  том 
маънодаги умуммиллий аҳамиятга мо-
лик жараёнларда алоҳида ўрин эгалла-
ши шубҳасиздир.

Хулоса ўрнида таъкидлаш лозимки, 
юртимизда кечаётган бугунги серқирра 
жараёнлар моҳиятини “Миллий тикла-
нишдан — миллий юксалиш сари” де-
ган даъваткор ғоя ташкил этмоқда. Ушбу 
ғояни ҳаётга  тўлиқ татбиқ этиш барча-
миз, айниқса, зиёлилар зиммасидаги 
долзарб вазифадир. Аслини олганда, 
мазкур ғоя Президентимиз илгари сур-
ган Учинчи Ренессанс моҳиятини ўзида 
тўлиқ мужассамлаштирган бўлиб, унинг 
иштирокчиси бўлмоқ,  юртимизда бош-
ланган янги ижтимоий-иқтисодий ва ил-
мий-маърифий юксалиш жараёнларига 
бевосита дахлдорликни англатади. Бу 
ҳар биримиз учун юксак шараф ва улкан 
масъулиятдир.

 марказдан узоқда жойлашган 
филиаллар сони 68 тага етди

Шу билан бирга, хизмат кўрса-
тувчи органлар фаолиятини номар-
казлаштириш — яъни, хизмат кўр-
сатиш ваколатини юқори турувчи 
органдан қуйи тузилмаларга ўтка-
зиш орқали хизматнинг тезкорлиги-
ни ва манзиллилиги таъминланди. 
Шу вақтга қадар вақтинчалик рег-
ламент асосида кўрсатилаётган  
5 та давлат хизмати доимий тар-
тибга ўтказилиши бўйича янги рег-
ламентлар қабул қилинди.

Аҳоли учун қулайлик яратиш, 
шунингдек, Давлат хизматлари 
марказлари инфратузилмасини та-
комиллаштириш мақсадида Давлат 
хизматлари марказларининг 101 та 
инновацион биноси фойдаланишга 
топширилди ва айни пайтда 90 га 
яқин шундай биноларни қуриш иш-
лари жадал олиб борилмоқда.

Барча Марказлар оптик толали 
кабеллар орқали юқори тезликдаги 
Интернет тармоғига уланди.

Шунингдек, аҳолига сайёр дав-
лат хизматлари кўрсатиш учун 
ажратилган 189 та “Дамас” авто-
мобиллари ва 20 та махсус жиҳоз-
ланган “Исузу” автобуслари орқали 
жами 100 мингга яқин сайёр давлат 
хизматлари кўрсатилди.

Туман марказидан узоқда жой-
лашган ҳудудларда ҳамда аҳоли-

нинг эҳтиёжларидан келиб чиқиб, 
давлат хизматлари марказининг 
мавжуд 53 та филиаллари сони 68 
тага етказилди.

Шу билан бирга, Ўзбекистон 
Республикаси Президентининг 
2020 йил 18 февралдаги фармо-
нига мувофиқ 2020 йил 1 апрелдан 
бошлаб, фуқаролик ҳолати дало-
латномаларини ёзиш органлари 
Адлия вазирлиги ҳузуридаги Дав-
лат хизматлари агентлиги тасарру-
фига ўтказилди.

ФҲДЁ органларида далолатно-
ма ёзувлари ва гербли гувоҳнома-

ларни “ФҲДЁ ягона электрон архи-
ви” ахборот тизими орқали электрон 
кўринишда QR-кодли бланкаларда 
чоп этиш тизими йўлга қўйилди. 
Шунингдек, ФҲДЁ органларининг 
75 фоизга яқин архив маълумотла-
ри рақамлаштирилди.

Бундан ташқари, фуқароларга 
янада қулайликлар яратиш мақ-
садида электрон рақамли имзо 
сертификатини онлайн олиш им-
конияти яратилди. Тадбиркорлик 

 субъектларини рўйхатдан ўтка-
зиш билан бир вақтда 30 та тижо-
рат банкларда онлайн ҳисобра-
қамлар очиш имконияти яратилди. 
Кўрсатилган давлат хизматлари 
учун давлат божи ва йиғимларни 
электрон тўлов тизимлари (Click, 
Payme, Upay, Paynet, Uzcard, Oson, 
Websum ва барча банк мобиль тў-
лов иловалари) орқали тўлаш ти-
зими жорий этилди.

Амалга оширилган ишларга қа-
рамай, давлат органлари ва бошқа 
ташкилотлар томонидан жисмоний 
ва юридик шахсларга давлат хиз-
матларини кўрсатиш соҳасида баъ-
зи қонун бузилиш ҳолатларига йўл 
қўйилаётганлиги аниқланиб, улар 
юзасидан тегишли таъсир чорала-
ри қўлланилди.

Хусусан, Агентлик ва унинг ҳу-
дудий бошқармалари томонидан 
2020 йил биринчи ярим йилли-
гида жисмоний ва юридик шахс-
ларга давлат хизматларини кўр-
сатиш соҳасида жами 62 мингдан 
ортиқ қонун бузилиш ҳолатлари 
аниқланди.

Шундан, 52 мингдан 
ортиғи муддат бузиш, 
3 мингдан ортиғи 
тўғридан-тўғри 
давлат хизмати 
кўрсатиш, 1200 га 
яқин асоссиз рад 
этиш, 500 га яқин 
ортиқча ҳужжат 
талаб қилиш ва 
бошқа турдаги қонун 
бузилишларни 
ташкил этади.

Аниқланган қонун бузилиши 
ҳолатлари юзасидан ваколатли 
идораларга 536 та тақдимнома, 
1844 та огоҳнома киритилди ва 
1871 та маъмурий ҳуқуқбузарлик 
тўғрисидаги баённома расмий-
лаштирилди.

Киритилган таъсир чорала-
ри натижасида 384 нафар ман-
сабдор шахс интизомий жавоб-
гарликка тортилди. Шундан,  
25 нафари эгаллаб турган лаво-
зимидан озод этилди ва 1855 на-
фар шахсга нисбатан маъмурий 
жарима қўлланилди.

Ушбу соҳада олиб борилаётган 
ишлар билан бирга, аҳолидан ке-
либ тушаётган мурожаатлар ҳам 
доимий назоратда. Хусусан, жорий 
йилнинг ярим йиллигида Агентлик 
ва унинг ҳудудий тузилмаларига 
жами 6 347 та мурожаатлар ке-
либ тушган бўлиб, уларнинг 2157 
таси (34 фоиз) ижобий ҳал этил-
ди, 3690 таси (58,1 фоиз) бўйича 

ҳуқуқий тушунтириш  берилган, 
қолган мурожаатлар ўрганиш 
 жараёнида.

Дарҳақиқат, мазкур тизим халқ-
нинг ишончини қозонаётганлигини 
ҳар бир мурожаатнинг ўз вақтида 
ечим топаётганлиги билан изоҳ-
лаш мумкин. Қолаверса, булар-
нинг барчаси халқимизнинг ўз 
ҳаётидан рози бўлиб яшаши учун 
қилинаётган саъй-ҳаракатларнинг 
бир бўлагидир.   

Лутфулла СУВОНОВ,
“Янги Ўзбекистон” мухбири

Ўзбекистон Республикаси 
Президентининг 
2017 йил 12 
декабрдаги “Аҳолига 
давлат хизматлари 
кўрсатишнинг миллий 
тизимини тубдан 
ислоҳ қилиш чора-
тадбирлари тўғрисида”ги 
фармони ва “Ўзбекистон 
Республикаси Адлия 
вазирлиги ҳузуридаги 
Давлат хизматлари 
агентлиги фаолиятини 
ташкил этиш 
тўғрисида”ги қарори 
билан фаолияти 
йўлга қўйилган 
давлат хизматлари 
марказларида илк 
кунларда 33 турдаги 
хизматлар кўрсатилган 
бўлса, бугунги кунда 
жойларда аҳолига 
150 га яқин турдаги 
давлат хизматлари 
кўрсатилмоқда.

Рақамли иқтисодиёт жадал ривожланаётган бугунги шароитда ақлий салоҳият биринчи 
ўринга чиқмоқда. Бутун дунёни қамраб олган коронавирус пандемияси шароитида рақамли 
технологиялар ҳаётимиз марказини эгаллаб бораётгани ҳам шундан далолат бермоқда.

Мозий ва бугунги кунимиз ўртасидаги алоқадорликнинг 
иккинчи кўриниши охирги йилларда диний-маънавий ҳаётда содир бўлаётган 

туб ўзгаришларда намоён бўлмоқда. 

Юртимизда кечаётган 
бугунги серқирра 
жараёнлар моҳиятини 
“Миллий тикланишдан — 
миллий юксалиш сари” 
деган даъваткор ғоя 
ташкил этмоқда. Ушбу 
ғояни ҳаётга  тўлиқ татбиқ 
этиш барчамиз, айниқса, 
зиёлилар зиммасидаги 
долзарб вазифадир. 
Аслини олганда, мазкур 
ғоя Президентимиз илгари 
сурган Учинчи Ренессанс 
моҳиятини ўзида тўлиқ 
мужассамлаштирган 
бўлиб, унинг иштирокчиси 
бўлмоқ,  юртимизда 
бошланган янги 
ижтимоий-иқтисодий ва 
илмий-маърифий юксалиш 
жараёнларига бевосита 
дахлдорликни англатади. 
Бу ҳар биримиз учун 
юксак шараф ва улкан 
масъулиятдир.



Дарҳақиқат, пойтахтимиздаги Адиб-
лар хиёбони бугун табаррук масканлар-
дан бирига айланди. Ёш авлод вакил-
лари у ерда бўлиб, буюк аждодларимиз 
ҳаёти ва фаолияти ҳақида янада чуқур-
роқ билимга эга бўлмоқдалар. Хиёбон-
даги буюк адибларимиз орасида Ойбек 
ҳам бор.

30-60-йилларда яшаган кишилар учун 
Ойбек нафақат улуғ адиб, балки авлиё-
сифат инсон сифатида ҳам тасаввур 
уйғотган эди. Уларнинг бу тасаввурлари 
Ойбекни кўрганлари, билганлари, асар-
ларининг биттасини ҳам қолдирмай ўқи-
ганлари, муборак қўлини ушлаб, юраги 
тафтини сезганлари туфайли шакллан-
ган эди. Ва улар Ойбекнинг у ўтгандан 
кейин ҳам ватандошлари учун шундай 
улуғ адиб ва улуғ инсон бўлиб қолишига 
шубҳа қилмаган эдилар... Аммо... 

Биринчи муҳаббат

Ойбек 1905 йилнинг 10 январида Тош-
кентнинг Говкуш маҳалласида дунёга 
келган. Бу маҳалла ҳозирги Ўзбек Миллий 
академик драма театри сўл биқинида, 
орқа кўчада бўлган. Шу ердан Шайхонто-
ҳур мадрасасигача бўлган ҳудудда унинг 
қариндош-уруғлари яшаган, болалик ва 
ёшлик йиллари кечган. У шу ҳудуддаги 
эски мактабда ўқиган. Мактабдаги бахтли 
кунларидан бирини эслаб, бундай ёзган: 

“Эртага Навоийни бошлаймиз. Лекин 
шарт шуки...” — илжаяди домлам.

...Эртаси бир сават нон билан, хо-
тиримда йўқ, беш сўмми пул беради 
онам. (Пулнинг қадри кундан-кун кета 
бошлаган.) Жилдимга Навоий ғаза-
лиётини солиб, мактабга хушнуд жў-
найман.

Домла қўлимдан китобни олиб, олди-
даги паст тахта курси устига қўяди-да:

—  Аш-рақат мин акси шам-сил каъ-
си анворул-худо, “Ёр аксин майда кўр” 
деб, жом-дин чиқти садо. Ғайр нақши-
дин кўнгул ж-ом-ида бўлса занги ғам, 
Й-ўқтур, эй соқий, майи ваҳдат м-а-
саллик ғамзудо. Эй, хуш ул майким, 
анга за-рф ўлса бир синғон саф-ол, 
Жом ўлур гетинам-о Ж-амш-ид, ани 
ичган гадо. Жому май rap бўйладур, 
ул жом учун қилм-оқ бўлур, Ю-з ж-а-
ҳон ҳар дам нисор, ул май учун минг 
ж-он фидо, — дейди ва салмоқ билан 
битта-битта ўқий бошлайди. Мен эрга-
шаман:

БИЗ БИЛГАН ВА БИЛМАГАН ОЙБЕК
Адиблар хиёбонидаги ўйлар

(Биринчи мақола)

Ўзбекистон Республикаси 
Президенти Шавкат 
Мирзиёев жорий йилнинг 
май ойида пойтахтимизда 
барпо этилган Адиблар 
хиёбонида  мамлакатимиз 
зиёлилари, шоир ва ёзувчилар, 
жамоатчилик вакиллари билан 
учрашиб, “Адабиёт халқнинг 
юраги, элнинг маънавиятини 
кўрсатади. Бугунги мураккаб 
замонда одамлар қалбига 
йўл топиш, уларни эзгу 
мақсадларга илҳомлантиришда 
адабиётнинг таъсирчан 
кучидан фойдаланиш керак. 
Аждодлар меросини ўрганиш, 
буюк маданиятимизга муносиб 
буюк адабиёт яратиш учун 
ҳамма шароитларни яратамиз”, 
дея таъкидлаган эди. 

Ашрақат мин акси шамс 
каъси анвор ул-худо.

Ёр аксин майда кўр, 
деб жомдан чиқди садо.

Ғайр нақшидин кўнгил 
жомида бўлса занги ҳам,

Йўқтур, эй соқий, 
майи ваҳдат масаллик ғамзудо.

Эй, хуш ул майким, 
анга зарф ўлса бир синғон сафол,

Жом ўлур гетинамо, 
Жамшид, ани ичган гадо.

Кўнгли ёришиб, равшан бўлиб кета-
ди, рамзлари, ҳикматлари, пишиқ ранг-
дор қофиялари гўё кўнглимга тўлади. 
Байтлари ишқий, фалсафий, чуқур маз-
мунли.

— Навоийнинг ғазаллари ишқий, 
аммо у Аллоҳнинг ошиғи, шу сабабдан-
ким, байтлари пок муҳаббатни куйлай-
ди. Ўқий бер, бориб-бориб тушунасан, 
— дейди домлам. Ҳақиқатан, Навоий 
менда пок севги яратади. Унинг шеър-
ларини завқ билан, чуқур ҳис билан 
ўқийман. Пок муҳаббатни, чуқур маъно-
ни, ёқимли ҳисни илк дафъа Навоийдан 
ўрганаман...”

Шу куни Ойбек қалбига илк муҳаббат 
учқунлари тушган эди. Шу муборак уч-
қунлар унинг қалбида умрининг сўнгги 
сонияларигача ёниб, унинг улуғ шоир 
ҳақида шеърлар, достонлар, қисса ва 
романлар, илмий ва адабий-танқидий 
мақолалар ёзишига илҳомлантириб тур-
ди. Ҳеч ким улуғ Навоий ҳаёти ва ижоди-
ни ўрганиш ҳамда тарғиб қилиш ишига 
Ойбекдек катта ҳисса қўшмаган, десак 
хато бўлмас.

Икки оққушдан бири

Ойбек камбағал оилада туғилди. У 
эски мактабни тугатгач, дастлаб Навоий, 
кейин Наримонов номи билан аталган 
таълим ва тарбия техникумида ўқиш-
ни давом эттирди ва шу техникумнинг 
ётоқхонасида яшади. У техникумда ўқиб 
юрган кезлари шеърлар ҳам ёза бошла-
ди. Ҳатто техникум Янги шаҳардаги би-
нолардан бирига кўчган кунларда мудир 
Шоҳид Эсон Мусаев техникумга келган 
Чўлпонга Ойбекни таништириб, бундай 
деган: 

— Чўлпон, шу кунгача сен ўзбекнинг 
биттаю битта шоири эдинг. Танишиб 
қўй, бу йигитнинг исми Муса, тахаллуси 
Ойбек. Сенинг шогирдинг бўлади. Энди 
ўзбекнинг ҳақиқий шоири иккита бўлди. 

Шу вақтда Ойбек ижоди эндигина 
куртак ёза бошлаган, лекин шу куртак-
ларнинг ўзиданоқ, Чўлпоннинг “ҳиди” 
кела бошлаган эди. Техникум талаба-
лари, ҳатто муаллимлари ҳам “иккинчи” 
Чўлпоннинг вояга етаётганига шубҳа 
қилмай қўйган эдилар. Шунга қарамай, 
Ойбек техникумни тугатгач, Ўрта Осиё 
давлат университетининг адабиёт ва 
фалсафа факультетига эмас, балки иж-
тимоий фанлар факультетининг иқтисод 
бўлимига ўқишга киради.

Ойбекнинг қаламкаш шогирдлари 
ҳам, бизнинг авлод ҳам бу сенсацион 
воқеани эшитиб, ҳайратга тушганмиз. 
Бу ҳол, назаримизда, “биринчи муҳаб-
бат”га хиёнатдек гап эди. Аммо кейин...

Кейин бизга ХХ асрнинг 10-йилла-
ридан бошлаб истиқлолсевар жадид-
ларнинг ўз олдиларига мудроқ халқ 
 оммасини уйғотишдан ташқари, кадрлар 
тайёрлаш масаласига катта эътибор 
берганлари маълум бўлди. Ҳали давлат 
муассасалари ва корхоналарини идора 
қила биладиган кадрлар бўлмаган бир 
вақтда мустақиллик учун кураш май-
донларига чиқиш ўзини ўзи тўпга тутиб 
бериш билан баравар эди. Шунинг учун 
ҳам Тошкентда Мунаввар қори Абдура-
шидхонов бошлиқ жадид тараққийпар-
варлари истеъдодли ёшларни Германия 
сингари хорижий мамлакатлар, Москва, 
Қозон, Уфа, Боку шаҳарларидаги олий 
ўқув юртларига юбориб, маҳаллий ёш-
лар орасидан малакали муҳандислар, 
иқтисодчилар, врачлар, юристларни 
тай ёрлашни лозим деб билганлар ва шу 
ишга енг шимариб киришганлар. Ойбек 
шу тараққийпарварлар, айниқса, улар 
раҳнамоси Мунаввар қори билан яқин 
муносабатда эди. У “Финансы поют ро-
мансы” каби ажабтовур иборалар ҳар 
қадамда янграб турган бир замонда 
нафақат бир оилани, балки ҳатто катта 
бир мамлакатни ҳам “Иқтисод жано-
би олийлари” бошқаришини тушунган. 
Шунинг учун ҳам у мустамлака ўлка ва 
мустамлака халқнинг дардини даволаш-
да иқтисодчи олим сифатида ёрдам бе-
ришга аҳд қилган. Агар бу дунёдан ўтган 

шоирлар ҳаётига назар ташласак, улар-
дан бири табиб, иккинчиси косиб, учин-
чиси дўкондор, тўртинчиси қандолатчи 
бўлган-ку!.. Боғ-ҳовлисида асалари боқ-
қан, турли-туман мева дарахтларини 
экиб, улардан мўл ҳосил олиб яшаган 
Абдулла Қодирий-чи? У миришкор боғ-
бон ё деҳқон бўлмаганми?..

Икки тўлқин кураши

Шўро даври мактабларида таълим 
олган ўқувчилар Ойбекни, аввало, 
“Днепрострой”, “Бешйиллик план” син-
гари шеърлари орқали билади. Унинг 
шундай шеърларидан бирида бундай 
сатрлар бўлган: “Курашади икки тўл-
қин, Қараб турайми? Ёш тарихнинг 
темир қўлин Кетга бурайми?..”

20-30-йилларда кечган маф-
куравий кураш ҳаётнинг ҳамма 
соҳаларини қамраб олган эди. Шу 
соҳалардан бири араб ёзувидан ло-
тин ёзувига ўтиш масаласи бўлиб, 
ўзбек жамиятини икки қирғоққа 
ажратиб ташлаган эди. Бу кураш-
нинг хавфли томони шунда эдики, 
даҳанаки жанг усталари қизғин 
баҳс жараёнида мубоҳасани Ғарб 
билан Шарқ ўртасидаги кураш 
даражасига кўтариб юборган эди-
лар.

20-йилларда Тошкентга ўқиш 
ва ишлаш учун келган рус ёш-
лари орасида Кузьма Лапкин де-
ган йигит ҳам бўлган. Кейинчалик  
Ўзбекистон Фанлар академиясида 
масъул ла-
возимда 
х и з м а т 
қилган ва  
Ойбекни 
яхши билган К.Лапкин адиб ҳақидаги хо-
тираларида шу йилларни эслаб, бундай 
ёзган: 

“Араб алфавити тарафдорлари ўз-
бек ёзувининг Европа ёзуви билан ал-
маштирилиши Ўзбекистонни Ўрта Осиё, 
Шарқнинг ўтмиш маданий меросидан 
баҳраманд бўлишдан маҳрум этади ва 
Ғарбга тобе қилиб қўяди, деб қаршилик 
кўрсатдилар. Ана шу баҳсларда, торти-
шувларда Ойбек ҳам қатнашди.

Ойбек ўтмиш маданий меросини юк-
сак баҳолар, уни қунт билан ўрганар, 
лекин Шарқ ва Ғарб маданияти деган 
гапни тан олмасди. У Шарқ маданияти 
тарафдорларининг Ғарб маданияти, 
ёзувига нисбатан билдирган даъвола-
рининг на тарихий, на маданий асосга 
эга эканини яхши биларди. Чунки Ўрта 
Осиё тарихида, маданиятида доимо 
турли мамлакатлар ва халқлар ма-
даниятининг, фанининг таъсири бор. 
Аристотелсиз Ибн Сино ёки Беруний-
нинг бўлиши мумкин эмас эди. Лекин 
унутмаслик керакки, марказий осиёлик 
мутафаккирлар Европа ва жаҳон мада-
ниятининг, тамаддунининг шакллани-
ши ва равнақига ўзларининг салмоқли 
ҳиссаларини қўшганлар. Ғарбга сажда 
қилишни ҳам Ойбек бемаънилик деб 
биларди. Шу билан бирга, бу ҳар иккала 
маданиятни “Хитой девори” билан аж-
ратиб қўйиш телбалик холос, дер эди”.

К.Лапкиннинг бу сўзларида Ойбек-
нинг Ғарб ва Шарқ маданиятларига бўл-
ган муносабати қанчалик тўғри ифода-
ланган бўлмасин, кимдир Ойбекни Шарқ 
маданиятига, ўзбек маданиятига бўлган 
муносабатида “ватанпарварлик ҳисси” 
балқиб турмаганликда айблаши мумкин. 
Биз бундай “айб”га ўрин қолдирмаслик 
учун Ойбекнинг талабалик йилларидаги 
яна бир дўстига сўз берсак.

“Ўзбек тили ва адабиёти дарслари-
да, — деб ёзган эди Субутой Долимов, 
— Навоий ва Фузулийнинг ижоди билан 
таниша бошладик. Ҳаммамиз озми-кўп-
ми эски мактабда ўқиган, эскича савод-
хон эдик, аммо Ойбек классикларимиз-
ни ҳаммамиздан яхшироқ тушунар эди. 
Унинг Навоий ижоди ҳақидаги мақоласи 
деворий газетамизда чиққан эди. Унда 
Ойбек Навоийнинг “Лайли ва Мажнун” 
достонидан мисоллар келтириб, улар-
нинг фасоҳат ва балоғатга мисол бўла 
олишини кўрсатган, хусусан:

Бир наъшга солдилар иковни,
Жонсиз келину ўлик куёвни,
сатрларининг соддалиги, гўзаллиги-

ни қайд этиб ўтган эди. Ўша вақтдаёқ 
Ойбекда улуғ шоиримизнинг ҳаёти ва 
ижодига қизиқиш уйғонганди. Кейинча-
лик мен ундан:

— Сиз эски адабиётни қаёқдан бунча 
зўр биласиз? — деб сўраганимда:

— Онам раҳматлик саводхон  эдилар. 

Сўфи Оллоёр, Машрабни кўп ўқир 
 эдилар. Ўша ғазалларнинг жаранги қу-
лоғимда қолган, — деб жавоб берган 
эди Ойбек”.

Агар Субутой Долимовнинг Ойбек ҳа-
қидаги бу хотираси бўлмаса, Ойбекнинг 
онаси Шаҳодат Назар қизига бағишлан-
ган “Онамнинг мозорида” ва “Онамни 
эслаб...” деган шеърлари ва бу шеър-
ларнинг бирида:

Қаҳратон қиш... Совуқ... 
Титрар қўлларинг...
Тутолмас игнани... Ўлик бир кеча
Илиқ нафаслари сўнган танчага
Ётқизгач бизларни, очиб китобинг —

Ўқирдинг ичингда... Мендан-да уйқу —
Қочарди... Боқардим маъюс, жимгина,
Болалик севгим-ла, олтин севгим-ла...
У онлар кўнглимдан ўчмайди мангу!

Варақлар бетига юмаланарди
Руҳинг косасига тўлган инжу — ёш.
Ҳовлида қутурган шамол ва қорди,
Юзингда бир қўрқув — сирлар аралаш...

деган ёниқ сатрлари бўлмаса, биз 
ўзбек аёллари орасида Пушкиннинг 
энагаси Арина Радионовнадек тирик ха-
зиналар бўлмаган, деб бу дунёдан ўтган 
бўлар эдик. Аслида шундай меҳрибон, 
билимдон, донишманд оналар туфайли 
Шарқда Навоийлар, Бобурлар, Чўлпон-
лар, Ойбеклар туғилган...

Миркарим Осим ҳикояси

1930 йили Ойбек Ўрта Осиё дав-
лат университети ижтимоий фанлар 
факультетининг иқтисод бўлимини 
тугатиб, шу ерда ва бошқа ўқув юрт-
ларида иқтисоддан, Субутой Доли-
мов эса Москвадаги Бубнов номидаги 
педагогика институтининг тарих фа-
культетини тугатиб, қаердадир ишлай 
бошлайди.

“Бир куни мен, — деб ҳикоя қила-
ди Субутой Долимов, — 1934 йилми,  
1935 йилми, аниқ эсимда йўқ, ёз ойла-
рининг бирида ташна бўлиб, Қўйлиқ 
кўчасидаги ошхонага кирдим, буфети-
дан бир кружка пиво олиб, қайси стол-
га ўтирсам экан, деб аланглаб турган 
эдим, Ойбекнинг:

— Ҳой, Субутой, бу ёққа кел, — деган 
товушини эшитиб қолдим.

Абдулла Қодирий иккови бир стол-
да ўтирган экан. Мен салом бериб, ён-
ларидаги бўш табуреткага ўтирдим.. 
Ойбек улуғ ёзувчига мени таништир-
ди. Илгари мен у кишини кўп марта 
кўрган,  ёзувчиларнинг мажлислари-
да нутқларини эшитган бўлсам ҳам 

бирорта йирик шеърий асар ўзбек тили-
га таржима қилинмаган, бинобарин, бу 
соҳада ҳали бирор уриниш, бирор таж-
риба амалга ошмаган эди. Французча 
сўзлар ва атамалар билан тўлиб-тошган, 
14 сатрлик “Онегин банди” билан ёзилган 
“Евгений Онегин”ни ўзбек тилига таржима 
қилиш осон эмас эди. Бунинг устига, урин-
ган ва мукаммал бўлмаган “Русча-ўзбек-
ча луғат” 7 та ўтов ўртасида талаш эди.

Ойбек шундай мураккаб шароитда 
рус шеъриятининг даҳо асарларидан 
бирини ўзбек тилига таржима қилишга 
зўр иштиёқ билан киришди. Шоирнинг 
болалик дўсти Миркарим Осимнинг 
хотирлашича, Ойбекнинг “меҳнат қоби-
лияти” ҳайратомуз бўлган. Илмий фао-
лият ҳам, жамоат ишлари ҳам унинг 
ижодий ишларига халал бермасди. У 
академия ёки Ёзувчилар уюшмасидаги 
ишларидан, ўша йилларда бўладиган 
тинимсиз мажлислардан кейин уйига 
келгач, албатта, ярим кечагача, баъзан 
тонготаргача ижодий иш билан маш-
ғул бўларди. Унинг чарчоқ нималигини 
билмай ишлаш қобилияти Чимёнда яна 
бир бор синовдан ўтади.

Чимёндаги ўтовлар гилам ёки шолча-
сиз, тупроқ устига тикилган бўлгани учун 
узоқ ва қадалиб ишлаган Ойбекнинг оёқ-
лари нам тупроқни ўйиб, чуқур из қолди-
рар экан. Эрмаксевар таржимонлар Ой-
бекнинг тушликка яқин уйғониб, ҳордиқ 
олиш учун чиқиб кетганида, қарийб ҳар 
куни, кимсасиз ўтовга кириб, шоир оёқ-
ларидан қолган изларга қараб, унинг шу 
кечаси қанчалик кўп ва узоқ ишлаганини 
чамалаб кўрар ва унинг “тоғтешар” Фар-
ҳоддек ишлаш қобилиятидан ҳайратга 
тушар эканлар...

Ойбек Чимёнда таржима устида шун-
дай мислсиз ижодий куч ва сабот билан 
ишлади. Айни пайтда таржимадан ҳори-
ган ёки қишлоқ кўчаларида кезиниб, гў-
зал табиатдан завқ ва илҳом олган кез-
ларида шеърий ижодга берилди. Ойбек 
шу вақтга қадар ҳам ўзбек лирик шеъ-
риятининг соҳир намояндаларидан бири 
сифатида ҳурмат қозонган эди. Чим ёнда 
яратган ва Чимён таассуротлари мавж 
уриб турган гўзал шеърларида эса жаҳон 
лирикаси даҳоларидан бири Пушкин да-
ражасига эришди, десак хато бўлмайди.

Ойбекнинг Чимёнда ёзилган “Наъма-
так” шеъри шу вақтгача ўзбек лирика-
сининг нодир намунаси сифатида баҳо-
ланиб келади. Тоғ қатламларини тешиб 
чиқиб, юксак қоя устида чаман бўлиб 
гуллаган наъматак образи, чиндан ҳам, 
катта маҳорат билан тасвирланган. 
Аммо қуйидагидек камалак ранглари 
билан товланиб турган шеърлар, биз-
нингча, “Наъматак”дан-да гўзалдир:

Ёр кўзларининг ишқини, 
хуморини ёд эт!

Кўк гулшани дурлар каби порлайди 
бу оқшом,

Ҳар тоғдаю қирда ётади 
нозли хуш ором.

Дунёдаги кўзлар аро шаҳлосини ёд эт!..

Яна:
Юлдузлар чаман-чаман,
Кўз қисади инжа-шан.
Тоғлар оғир уйқуда,
Шўхлик тошади сувда,
Булбул найи синмаган...

Ойбекнинг олтин қаламини юлдуз-
лари чаман бўлиб очилган, қояларида 
наъматаклар гуллаб турган Чимён тоғ-
лари чархлаб берди. У шу олтин қалам 
билан “Евгений Онегин”ни ўзбек тилига 
таржима қилиб, шу пайтгача бундай ул-
кан ишни амалга ошира олмаган халқ-
лар ва уларнинг таржимон-шоирларини 
доғда қолдирди.

яқиндан  таниш эмасдим. Гап 
ижод устида кетаётган экан.

— Мен илгари ёзувчи ўз 
асарини ёзишга киришганида 
узун, мураккаб жумлалар ўй-
лаб топишга уриниши керак, 
деб ўйлар эдим, — деб гапи-
да давом этди Абдулла ака. 
— Адашган эканман. Фикр ва 
ҳисни бевосита ифода этади-
ган содда жумлаларда, ҳикоя 
ва роман қаҳрамонларининг 
табиатини нутқи орқали ифода 
эта билишда гап кўп экан...

Мен буюк ёзувчининг сўзла-
рига диққат билан қулоқ солиб 
ўтирар, уларни ёдимда олиб 
қолишга интилардим. Бу вақтда 
Педагогика илмий-текшириш 
институтида ишласам ҳам ёзув-
чи бўлишни орзу қилар, тарихий 
мавзуларда ҳикоя ва қиссалар 

ёзиш учун материал тўп-
лаб юрардим.

Гап айланиб, боғ-
дорчилик, деҳқончи-

лик устига кўчди:
— Боғдан даромад кўраётгандирсиз? 

— деб ҳазиллашди Ойбек пиводан бир 
ҳўплаб.

— Ҳа, бу сафар бир талай шафтоли 
кўчати сотдим, меваси муштумдек ке-
лади. Иноғом акадан кўп нарса ўрган-
дим. У киши мева дарахтининг тилини 
билади.

— Иноғом акани танийман, — деб 
гапга аралашдим мен. — Хушфеъл, қи-
зил юзли, бўйи пастгина одам. Қўрғон-
тагида боғлари бор, тоғамнинг қўшниси. 
Олма, ўриклари, шафтоли, олхўрилари 
бошини еб, мева қилади. Тиргович қў-
йилмаган дарахти йўқ.

— Рост, боғида мен ҳам бўлган эдим, 
— деди Абдулла ака. — Иноғом ака ға-
нимат одам, ундан фойдаланиш керак.

Ўша йиллари Абдулла Қодирий-
нинг тавсияси билан Иноғом акани 
Ўзбекистон Ёзувчилар уюшмасининг 
Инжиқободдаги боғига агроном қилиб 
олишди. Ошхонадан чиққандан сўнг 
биз Абдулла акани трамвай тўхтай-
диган жойгача кузатиб қўйиб, Ўрда 
томон пиёда кетдик. Йўлда Ойбек Аб-
дулла аканинг уйида меҳмон бўлиб, 
у киши ўз қўли билан тайёрлаган но-
ринни еганини гапириб берди.

— Гўшт, қазини ўз қўллари билан 
майда тўғрайдилар. Кулчатой қиз бола-
нинг сочидек ингичка кесилган бўлади. 
У киши қорган норинни чайнаб ўтириш-
нинг ҳожати йўқ. Менга бир куни: “Но-
ринни тилингиз устига қўйинг-у, ютаве-
ринг, чайнаманг”, деган эдилар. Боғлари 
ҳам жаннатдек, шафтолилари оғизда 
эриб кетади. Лекин боғдорчилик билан 
дам олиш, соғлиқни мустаҳкамаш учун 
шуғулланадилар”.

Илҳом шалоласи

1937 йилда “Рус шеърияти қуё-
ши” А.С.Пушкин ҳалок бўлган кунга  
100 йил тўлади. Нима учундир шўро ҳу-
кумати 1936 йили шу мусибатли воқеани 
катта тантана билан нишонлаш ҳақида 
махсус қарор қабул қилган. Москванинг 
кўрсатмаси билан Ўзбекистон ҳукумати 
ҳам шу йилнинг бошларида Пушкиннинг 
энг асосий асарларини ўзбек тилига 
таржима қилиш ҳақида қарор чиқаради. 
Шу қарорга мувофиқ, Тошкент вилоя-
тининг хушманзара гўшаларидан бири 
— Чимён қишлоғида 7 та ўтов тикилиб, 
7 нафар ўзбек шоири ўша йилнинг май 
ойидаёқ, Пушкин асарларини таржима 
қилиш учун Чимёнга йўл олади.

Бу 7 нафар шоирнинг бири ва пеш-
қадами Ойбек бўлиб, унинг зиммасига 
Пушкиннинг энг йирик асари —  “Евгений 
Онегин” шеърий романини ўзбек тилига 
таржима қилиш машаққати тушган эди. 
Шу вақтгача Европа тилларида ёзилган 

